Гуырдзыстоны закъон
Æнахъомты рæсттæрхоны Кодекс 
(2024 азы 1-аг ноябры уавæрæй)  
Хай I
Æнахъомты рæсттæрхоны закъон æмæ иумæйаг принциптæ  
Сæр I
Æнахъомты рæсттæрхоны закъондæттынад æмæ уый архайды сферæ  
Статья 1. Æнахъомты рæсттæрхоны закъондæттынад æмæ йæ нысан  
1. Ацы Кодекс бæлвырд кæны æнахъомы административон æмæ тугтæрхонон бæрндзинады, æнахъомы хайадистæй административон барадхалæны хъуыддæгты æууæлтæ æмæ тугтæрхоны процессы миниуджытæ, тæрхоны æмæ æндæр мадзæлтты æххæст кæныны сæрмагонд фæткты.  
2. Ацы кодексы нысан у рæсттæрхоны процессы æнахъомты иуылхуыздæр интересты бахъахъ​хъæнын, закъоны ныхмæлæууæг æнахъомты ресоциализаци-реабилитаци, æнахъом амæттæгты æмæ æнахъом æвдисæнты бартæ хъахъхъæнын, æнахъом амæттæгты æмæ æнахъом æвдисæнты дыккаг виктимизацийы превенци æмæ æнахъом амæттæгты ногæй амæттаг кæнын, ног фыдра​кæн​дты превенци æмæ барад æмæ фæтк хъахъхъæнын.
3. Ацы Кодекс æмбæлон у Гуырдзыстоны Конституцийæн, сывæллоны барты Конвенцийæн, æхсæнадæмон барады æппæтонæй банымад принциптæн æмæ нормæтæн.  
Статья 2. Æнахъомты рæсттæрхоны Кодексы архайды сферæ æмæ пайдакæныны фæтк, закъоны аналоги   
1. Ацы Кодекс пайдагонд цæуы закъоны ныхмæ уæвæг æнахъомты, æнахъом амæттæгты æмæ æнахъом фарстакæнинаг гоймаджы/æвдисæны æнахъомты рæсттæрхоны процессы хайадис​гæйæ. Ацы Кодексы 38-æм–48-æм статьятæй (42-æм статьяйы фыццаг хайы «ж» дæлпункты æмæ 46-æм статьяйы йеддæмæ) сфидаргонд нормæтæ хæлиу кæны афтæ-ма 18 азæй 21 азмæ кары гоймагыл дæр, кæд ис бæлвырдгонд дызæрдыгдзинад, цæмæй уый сарæзта Гуырдзыстоны  тугтæрхоны Кодексæй æркастгонд къаддæр уæззау фыдракæнд кæнæ уæззау фыдракæнд.         
2. Æнахъомты рæсттæрхоны процессы пайдагонд цæуы ацы Кодексæй сфидаргонд нормæтæ. Уыцы гоймаджы тыххæй, кæцы фыдракæнды саразгæйæ æнахъом уыд æмæ уый фæстæ сси æх​хæсткарæн, пайдагонд цæуы ацы Кодексы материалон-барадаон нормæтæ æмæ Гуырдзыс​тоны тугтæрхоны процессуалон Кодексы нормæтæ.  

3. Æнахъомты рæсттæрхоны процессы пайдагонд цæуы Гуырдзыстоны æндæр нормативон актты уагæвæрдтæ дæр, кæд уыдон не сты ныхмæ ацы Кодексы кæнæ/та æнахъомтæн уæлбарты æвдисы. 
4. Æнахъомты рæсттæрхоны процессы пайдагонд цæуы уыцы процессуалон нормæ, кæцы æх​хæст цæуы æнахъомты рæсттæрхоны процессы рæстæджы. Кæд æнахъомты рæсттæрхоны процессы райдайгæйæ гоймаг уыд æнахъом æмæ процессы фæудмæ ссис æххæсткарæн, уæд уый​рдæм процессы уыцы этапæй, куыддæр уый æххæсткарæн сси, пайдагонд æрцæудзæн  Гуырдзыстоны тугтæрхоны процессуалон Кодексы нормæтæ.  
5. Ацы Кодексы хъæндзинады рæстæджы уагъд цæуы закъоны аналогийæ спайда кæнын, кæд амæй нæ арæн кæны Гуырдзыстоны Конституцийы æмæ æхсæнадæмон бадзырдтæй ифтонггонд адæймаджы бартæ æмæ сæрибардзинæдтæ æмæ кæд уый нæу ныхмæ æнахъомы хуыздæр интересты.  

6. Ацы Кодекс пайдагонд цæуы афтæ-ма Гуырдзыстоны тырысайæ кæнæ рафæлгъауинаг нысанæй Гуырдзыстоны фæлгæтты æдде уæвæг уæлдæфон кæнæ денджызон науыл сарæзт фыд​ра​кæнды тыххæй дæр, кæд Гуырдзыстоны æхсæнадæмон бадзырдтæй æмæ разыдзинæдтæй æндæр исты нæй æркастгонд.  
7. Гуырдзыстоны æхсæнадæмон бадзырдты æмæ разыдзинæдтæм гæсгæйæ, ацы Кодекс пайдагонд цæуы æндæр паддзахады территорийыл дæр.

8. Æнахъомты рæсттæрхоны процессы процессуалон архайды ауадзыны тыххæй æндæр паддзахады тæрхондоны кæнæ фæдагурдон органы куырдиаты Гуырдзыстоны территорийыл сæххæст кæнгæйæ уагъд цæуы куырдиаты бавдисæг паддзахады закъондæттынады спайда кæнын дæр, кæд уый æркастгонд цæуы Гуырдзыстоны æхсæнадæмон бадзырдты æмæ разы​дзинæдтæй æмæ æмбæлон у æнахъомы хуыздæр интерестæн. 

Гуырдзыстоны 2017 азы 4 майы закъон №750 – веб-фарс, 24.05.2017аз.
Гуырдзыстоны 2018 азы 30 майы закъон №2390 – веб-фарс, 12.06.2018аз.
Статья 3. Сæйраг терминты æмбарынад ацы Кодексы нысæнттæн  
1. Æнахъом – 18 азмæ кары æнахъом зианбаййафæг, æнахъом æвдисæн, закъоны ныхмæ уæвæг æнахъом. Административон бæрндзинады нысæнттæн æнахъомыл нымад цæуы гоймаг, кæцы​йыл  административон барадхалæны сарæзты рæстæджы 16 азы сæххæст, фæлæ йыл нырма 18 азы нæ сæххæст, фæлæ тухтæрхонон бæрндзинады нысæнттæн та – гоймаг, кæцыйыл фыдра​кæнды сарæзты рæстæджы цыдис 14 азы, фæлæ йыл 18 азы нæма сæххæст.     
2. Закъоны ныхмæ уæвæг æнахъом – 18 азмæ кары гоймаг, кæцыйырдæм дæр:  
а) ис ахæм бæлвырдгонд æнхъæлц, цæмæй уый сарæзта Гуырдзыстоны тугтæрхоны Кодексæй æркастгонд фыдракæнд; 
б) арæзт æрцыд административон барадхалæны протокол, кæцымæ гæсгæ, уый сарæзта ахæм административон барадхалæн, кæцыйы сарæзтæн административон фиддоны иунæг-иу кæнæ иуæй-иу хуызæй административон ахæстоны фæбадын лæвæрд цæуы;   
в) рахаст ис зылынгæнæг тæрхон кæнæ ацы хайы «б» дæлпунктæй æркастгонд администра​тивон барадхалынæн административон фиддоны снысан кæныны тыххæй уынаффæ.   

3. Бæрндзинады минималон кар – минималон кар, кæцы тугтæрхонон бæрндзинадæн 14 азы у, фæлæ административон бæрндзинадæн та – 16 азы.

4. Æнахъомы хуыздæр интерестæ – æнахъомы æдасдзинады, хæрзуагдзинады, æнæниздзинад хъахъхъæды, ахуырады, рæзты, ресоциализаци-реабилитацийы æмæ æндæр интерестæ, кæцытæ бæрæггонд цæуынц æхсæнадæмон стандартты æмæ æнахъомы индивидуалон миниуджытæм гæсгæ, афтæ-ма уый хъуыдымæ гæсгæйæ дæр.

5. Æнахъомты рæсттæрхоны процесс – административон фыдракæнды процесс кæнæ тугтæр​хоны процесс æнахъомты хайадистæй, се ‘хсæн, фыдракæнды фæдагуырд, тугтæрхонон фæда​гуырд, тæрхондоны хъуыддагмæ æркæсын, снысангонд тæрхон кæнæ æндæр мадзал æххæст кæнын, æмæ ресоциализаци-реабилитаци.

6. Æнахъомты рæсттæрхоны процессы уагдæттæг гоймаг/процессы хайадисæг гоймаг – тæрхонгæнæг, фæдагурæг, прокурор, пъæлицæйы кусæг, адвокат, социалон кусæг, медиатор, пробацийы офицер, æвдисæны æмæ зианбаййафæджы координатор, æнахъомты реабилитацион уагдоны персонал, æмбæлон ахæстоны уагдоны персонал, кæцытæ хайад исынц æнахъомты рæсттæрхоны процессы, кæцыйæн ис сæрмагонд ахуырад æнахъомты рæсттæрхоны æмæ ацы статьяйы 2-аг хайы «б» дæлпунктæй æркастгонд административон фыдракæнды цауы – афтæдæр  административон фыдракæнды протокол саразыны бар кæмæн ис, ахæм барлæвæрд гоймаг.

7. Фервæзын кæнын – тугтæрхонон бæрндзинадæй ссæрибар кæныны формæ, тугтæрхонон фæдагуырды альтернативон механизм, кæцыйы нысан у æнахъомы аккаг рæзты æмæ æхсæн​адмæ интеграцийы ахъаз кæнын, ног фыдракæнды сæрæй аиуварс кæнын.

8. Рæсттæрхоны сноггæнæн мадзал – ахæм мадзал у, кæцы фадат дæтты закъоны ныхмæ æнахъомæн йæхи бæрндзинад æххæст кæнын, фыдракæнды фæстиуджытæ сраст кæнын, зиан бафидын кæнæ/та зианбаййафæгимæ бафидауын.
9. Медиаци – закъоны ныхмæ тохгæнæг æнахъом æмæ зианбаййафæджы ‘хсæн диалогы процесс, йæ сæргъы лæууы медиатор, кæцыйы нысан у æнахъом æмæ зианбаййафæджы бафи​да​уын кæнын æмæ се ‘хсæн быцæудзинад аиуварс кæнын. Медиацийы процессы хайад исы афтæ-ма æнахъомы закъонон минæвар, психолог, социалон кусæг кæнæ/та æндæр гоймаг дæр. Фæндоны цауы ацы процессы хайад райсын прокурорæн дæр йæ бон у. 

10. Медиатор – æнæхъулон æмæ хæдбар æртыккаг фарс, аккаг квалификацийы уæвæг гоймаг, кæцы æнахъомы æмæ зианбаййафæджы ‘хсæн фидауæг ролы æххæст кæны, разамынд дæтты æмæ координаци кæны медиацийы процессы. 
11. Закъонон минæвар – æнахъомы æввахс хæстæг, фарсхæцæг, æвджиддар, хъомылгæнæг, кæцы æнахъомы интерестæ хъахъхъæныны тыххæй æнахъомты рæсттæрхоны процессы хайад исы æмæ пайда кæны æнахъомы бартæй, уыцы барты йеддæмæ, кæцытæй, гæнæн ис æрмæст æнахъом йæхæдæг спайда кæна.
12. Процессуалон минæвар – тæрхонгæнæг, прокурор, фæдагурæг кæнæ æндæр æууæнкджын адæймаджы снысангонд æвджиды æмæ аудæг органы кусæг, кæцы ацы Кодексы 50-æм статьяйæ æркастгонд цауты æххæст кæны бæрнонадон барлæвæрды æнахъомы номæй æмæ уыцы хуыздæр интересты бахъахъхъæнынæн. Процессуалон минæвар пайда кæны уыцы бартæй, кæцытæй пайда кæны закъонон минæвар.  
13. Æнахъом зианбаййафæг – æнахъом, кæцы æвæрцонæй административон барадхалæны кæнæ фыдракæнды фæстиуæгæн баййæфта моралон, физикон кæнæ мулкон зиан.   
14. Æнахъом æвдисæн – æнахъом, кæцымæ гæнæн ис æмæ уа информаци, кæцы баст у административон фыдракæнды хъуыддагимæ кæнæ тугтæрхоны хъуыддагимæ.

15. Дыккаг виктимизаци – æнахъом зианбаййафæгæн/æнахъом æвдисæнæн гæнæнуæвæг зианы ракæнын æнахъомты рæсттæрхоны процессы уый хайадисыны фæстиуæгæн.

16. Ногæй виктимизаци – æнахъом амæттагæн зиан хæссын ног административон барадхалæны кæнæ фыдракæнды фæстиуæгæн.

17. Æнахъомты реабилитацион уагдон – æнахъомты сæрмагонд хъæугæдзинæдтæм гæсгæ инфраструктурæйæ æмæ персоналæй ифтонггонд, сæрмагондæй хъахъхъæдгонд уагдон, кæцы​йы бакæнынц сæрибардзинады байстæй тæрхонгонд æнахъомты æмæ цыран ифтонггонд цæуы уыдон иудадзыг цæстдард.  

18. Ресоциализаци-реабилитаци – æнахъоммæ бæрндзинады æнкъарæнты, æндæр адæймæгты бартæн аргъ кæныны æнкъарынады равзæрын æмæ рæзын кæнын, æнахъомы физикон, интеллектон, удон, моралон æмæ социалон рæзтæн ахъаз кæнын æмæ уый бацæттæ кæнын æхсæнады ‘хсæн æрбиноныгæн.

19. Æввахс хæстæг – æнахъомы ныййарæг, хъомылгæнæг, хъæбул, дада, нана, хо, æфсымæр, æмкъай (се ‘хсæн, къайадæй ахицæн).  
Гуырдзыстоны 2017 азы 4 майы закъон №750 - веб-фарс, 24.05.2017аз.
Гуырдзыстоны 2018 азы 4 майы закъон №2271 – веб-фарс, 21.05.2018аз.
Гуырдзыстоны 2018 азы 30 ноябры закъон №3777 – веб-фарс, 20.12.2018аз.
Гуырдзыстоны 2021 азы 7 сентябры закъон №929 – веб-фарс, 09.09.2021аз.
Гуырдзыстоны 2023 азы 2 майы закъон №2815 – веб-фарс, 16.05.2023аз.
Сæр II

Æнахъомты рæсттæрхоны иумæйаг принциптæ  
Статья 4. Æнахъомы иуылхуыздæр интересты приоритет  
Æнахъомты рæсттæрхоны процессы фыццаджыдæр хъуамæ æркаст цæуа æнахъомы иуыл​хуыз​дæр интерестæ.   
Статья 5. Дискриминацийы тобæ кæнын  
Тобæгонд у æнахъомы, афтæ-ма уый закъонон минæвары комкоммæ æмæ æнæкомкоммæ дискримина​ци «Дискриминацийы алы формæйы скуынæг кæныны тыххæй» Гуырдзыстоны закъоны фыццаг статьяйæ æркастгонд нысанæй/нысæнттæй.    

Статья 6. Æнахъомы гармонион рæзты бар  
Æнахъомты рæсттæрхоны процессы æнахъомæн ис физикон, психикон, интеллектон, удон, моралон æмæ социалон рæзты бар.
Статья 7. Æмбарад 
Закъоны ныхмæлæууæг æнахъомæн цы мадзал æххæстгонд цæуы, уый хъуамæ уа пропорцио​налон æххæстгонд архайдæн æмæ хъуамæ дзуапп дæтта йæ удыхъæдæн, карæн, ахуырадон, социалон æмæ æндæр хъуагдзинæдтæн.
Статья 8. Æппæты рог фæрæзы æмæ альтернативон мадзалы приоритет  
1. Æнахъомты рæсттæрхоны процессы уæлбарад Гуырдзыстоны тугтæрхоны Кодексы, Гуыр​дзыс​тоны тугтæрхоны процессуалон Кодексы, Гуырдзыстоны административон барадхалæны Кодексы, пенитенциарон Кодексы æмæ ацы Кодексы нысæнтты сæххæст кæныны æппæтæй рог фæрæз лæвæрд цæуы.   
2. Æнахъомы тыххæй, фыццаджыдæр, нымад цæуы бахъахъхъæнæн кæнæ реставрацион рæсттæрхоны мадзалæй спайда кæныны фæрæз æмæ аргъгонд цæуы, тугтæрхонон бæрндзинады снысан кæныны æмæ æфхæрды спайдайыл хуыздæр ифтонг кæны æви бахъахъхъæнын кæнæ мадзал æнахъомы ресоциализаци-реабилитацийы æмæ ног фыдракæндты превенцийы.  

3. Цахæмфæнды мадзал, кæцы æнахъомы тыххæй хъуыддаг тæрхондоны равзарыны бæсты пайдагонд цæуы, æнахъомы барты æмæ барадон гарантиты хъахъхъæнынæн хъуамæ лæггад кæна.  
Гуырдзыстоны 2023 азы 15 декабры закъон №3989 – веб-фарс, 26.12.2023аз.
Статья 9. Ахæстоны бадын, куыд карз мадзал  
1. Æнæруадзгæ у æнахъомы сæрибардзинады арæнæвæрд, кæд закъонæй бæрæггонд нысаны райсын ноджы рогдæр мадзалы спайдайæ нæй гæнæн.   
2. Æнахъомы æрцахсын, ахæстоны бакæнын æмæ уымæн сæрибардзинады байсын уагъд цæуы æрмæст куыд карз мадзал, кæцы гæнæнмæ гæсгæ цыбыр æмгъуыдæй æмæ регулярон æркасты уавæрæй хъуамæ уа спайдагонд.  
Гуырдзыстоны 2017 азы 1 июны закъон №949 - веб-фарс, 20.06.2017аз.
Статья 10. Æнахъомты рæсттæрхоны процессы æнахъомы хайадист  
1. Æнахъомæн, кæцы закъоны ныхмæ у, бар ис хайад иса æнахъомты рæсттæрхоны процессы æвæрцонæй кæнæ/та закъонон минæвары фæрцы. Уымæн ма бар ис, цæмæй йын йæ хъуыдытæм байхъусой æмæ йæ нымадмæ райсой йæ кармæ гæсгæ æмæ йæ рæзты æмвæзадмæ гæсгæ.
2. Закъоны ныхмæ уæвæг æнахъомы адвокатæн бар ис, æнахъомы закъонон минæвары фыст разыдзинадæй, æнахъомы фæндонæй хæдбарæй хъаст бахæсса кæнæ нæйы зæгъа ууыл, кæд уый æмбæлон у æнахъомы иуылхуыздæр интерестæн.

3. Кæд æнахъомы æмæ уый закъонон минæвары кæнæ процессуалон минæвары домæнтæ кæрæ​дзи​йы ныхмæ сты, уæд приоритет лæвæрд цæуы, уыцы домæнæн, кæцы фылдæр æмбæлон у æнахъомы иуылхуыздæр интерестæн.   

4. Æнахъомты рæсттæрхоны процессы æнахъомы хайадистæй сæххæстгонд архайд хъуамæ æмбæ​лон уа уый æнкъарæны æмæ æмбарынады фæлтæрдтæн.  
5. Æнахъомы хайадистæй æнахъомты рæсттæрхоны процессы архайд æххæст кæнгæйæ, барлæ​вæрд орган хæсджын у æнахъомæн йæ барты тыххæй информаци бадæттын, афтæ-ма æнахъом​ты рæсттæрхоны процессы æмæ уый фæстиуджыты, фарсхæцынады æмæ бахъаст кæныны механизмты фæдыл дæр.  
Гуырдзыстоны 2019 азы 20 сентябры закъон №5015 – веб-фарс, 27.09.2019аз.
Гуырдзыстоны 2020 азы 21 майы закъон №5915 – веб-фарс, 25.05.2020аз.
Статья 11. Æнахъомты рæсттæрхоны процессы фæстиаты æнæруадзгæдзинад  

1. Æнахъомты рæсттæрхоны процесс хъуамæ уагъд цæуа æнæрайсгæ фæстиаты æдде.

2. Тæрхондон хæсджын у закъоны ныхмæ уæвæг æнахъомы хъуыддаг приоритетонæй равзара. 

Статья 12. Æнахъомы тæрхонад  
1. Æнахъомы тæрхонад ивдыл нымад цæуы æфхæрды ахицæн кæнынæй уайтагъд, фæлæ дзырдæй тæрхоны рæстæджы та – фæлварæн æмгъуыды аивгъуыдæй уайтагъд.  
2. Ацы статьяйы фыццаг хайæ æркастгонд уæлбар нæ хауы, æнахъом ногæй фыдракæнд куы сараза, уæд уымæ. Ахæм цауы æнахъомæн тæрхон ивд æрцæудзæн:
а) дзырдæй тæрхоны цауы – фæлварæн æмгъуыды аивгъуыдæй уайтагъд;

б) сæрибардзинады  байстæй рогдæр тæрхонæй – æфхæрды ахицæн кæнынæй 6 мæйы фæстæ;

в) къаддæр уæззау фыдракæнды тыххæй сæрибардзинады байсты цауы – æфхæрды ахицæн кæнынæй 1 азы фæстæ;

г) уæззау фыдракæнды тыххæй тæрхонгонд куы æрцæуа, уæд – æфхæрды ахицæн кæнынæй 3 азы фæстæ;

д) уæлдай уæззау фыдракæнды тыххæй тæрхонгонд куы æрцæуа, уæд – æфхæрды ахицæн кæнынæй 5 азы фæстæ.

Статья 13. Æнахъомты сæрмагонд царды хъахъхъæнынад  
1. Æнахъомы сæрмагонд царды хъахъхъæнынад ифтонггонд цæуы æнахъомты рæсттæрхоны процессы кæцыфæнды этапыл дæр.  
2. Æнахъомы тæрхонгонды æмæ административон бæрндзинады тыххæй информаци æхсæнад​он нæу. Æнæруадзгæ у æнахъомы персоналон бæрæггæнæнты раргом кæнын æмæ мыхуыр кæнын, «Персоналон бæрæггæнæнты хъахъхъæды тыххæй» Гуырдзыстоны закъонæй æркаст​гонд цауты йеддæмæ.  

Статья 14. Æнахъомтæм индивидуалон ахаст  
1. Æнахъомы тыххæй уынаффæйы райсгæйæ нымад цæуы уый индивидуалон миниуджытæ: кар, рæзты æмвæзад, царды, хъомылады æмæ рæзты уавæртæ, ахуырад, æнæниздзинады уавæр, бинонты уавæр æмæ æндæр ахæм уавæртæ, кæцытæ дæттынц фадат уавæртæн аргъ скæнынæн æнахъомы удыхъæд æмæ уагахасты тыххæй æмæ йын йæ хъæугæдзинæдтæ сбæрæг кæнын.    
2. Æнахъомты рæсттæрхоны процессы кæцыфæнды этапыл дæр процессы уадзæг гоймаг æна​хъом​​мæ æркæсы уæлдай лæмбынæгæй.

Статья 15. Æнахъомты процессуалон бартæ  
1. Тугтæрхонон процессы кæцыфæнды этапыл дæр, æнахъом аххосджын/тæрхонгонд/​сæрибар​гонд æмæ зианбаййафæгæн лæвæрд цæуы лæвар юридикон æххуыс, кæд æмæ æнахъомы æрцахсты хъуыддаджы адвокат нæ архайы (бадзырдæй хъахъхъæд). Тугтæрхоны  процессы кæцыфæнды этапыл дæр æнахъом фарстакæнинаг гоймагæн/æвдисæнæн йæ бон у спайда кæна ацы барæй, кæд уый æнæфидынхъом у кæнæ у Гуырдзыстоны тугтæрхоны  Кодексы XIX, XX æмæ XXII сæртæй æмæ 1441−1443 статьятæй æркастгонд искæцы фыдракæнды хъуыддагыл фарстакæнинаг гоймаг/æвдисæн.   
11. 18 азæй 21 азмæ азымгонд кæнæ зылынгонд пайда кæны лæвар юридикон æххуысы барæй.  
2. Тугтæрхоны процессы кæцыфæнды этапыл æнахъом пайда кæны афтæ-ма ахæм бартæй дæр:  
а) уый рæзты æмбæлгæ формæйæ информацийы райсыны барæй;  
б) тæлмацгæнæджы лæггæдты лæвар райсыны барæй – уый райсыны æнæмæнгхъæуæг цауы;

в) закъонон минæвары кæнæ процессуалон минæваримæ уæвыны барæй;  
г) консулон æххуысы райсыны барæй;  
д) Гуырдзыстоны закъондæттынадæй æркастгонд æндæр бартæй.  
Гуырдзыстоны 2018 азы 30 майы закъон №2390 – веб-фарс, 12.06.2018аз.
Хай II
Æнахъомты рæсттæрхоны процессы æххæстгæнæг æмæ ацы процессы хайадисæг гоймæгтæ  
Сæр III

Æнахъомты рæсттæрхоны процессы æххæстгæнæг гоймæгты специализаци 

Статья 16. Æнахъомты рæсттæрхоны специализаци  
1. Æнахъомты рæсттæрхоны процессы æххæст кæнынц æрмæстдæр æнахъомты рæсттæрхоны специализацигонд адæймæгтæ, Гуырдзыстоны тугтæрхоны процессуалон Кодексы 120-æм стать​яйы 8-æм хайæ, 121-аг статьяйы 2-аг хайæ æмæ 171-аг статьяйы 2-аг хайæ æркастгонд цауты йеддæмæ. Æнахъом гоймаджы процессы хайадисæг æнахъом фарстакæнинаг гоймаджы/​æвдисæны тыххæй процессуалон архæйдтыты æххæст кæнынц æрмæстдæр æна​хъомты рæст​тæрхоны специализацигонд адæймæгтæ. Кæд æнахъомы тыххæй процес​суал​он архайд æнæ​специалист адæймаг сæххæст кодта, уæд уый æвæстиатæй хъуамæ фехъусын кæна æнахъомты рæсттæрхонмæ специализацигонд гоймагæн, кæцы хъуамæ адарддæр кæна процесс, фæлæ æнæспециалист гоймаг та хъуамæ æвæстиатæй йæхи аиуварс кæна æнахъомты рæсттæрхоны процессæй.         
2. Ацы Кодексы 3-аг статьяйы 6-æм хайæ æркастгонд  гоймагæн, уыцы статьяйы 2-аг хайы «б» дæлпунктæй æркастгонд административон фæткхалды цауы административон барадхалæны цауы административон барадхалæны протоколы саразыны барлæвæрд гоймагæн, хъуамæ уа сæрмагонд ахуыртæ æнахъомтимæ архайыны методикæйы æмæ уыимæ баст æндæр фарстæты фæдыл.

3. Æнахъомты рæсттæрхоны процессы æххæстгæнæг æмæ ацы процессы хайадисæг гоймæгты специализацийы стандарт бæрæггонд цæуы Гуырдзыстоны хицауады уынаффæйæ, фæлæ тæрхонгæнæджы цауы та – Гуырдзыстоны юстицийы уæлдæр советы уынаффæйæ.

Гуырдзыстоны 2018 азы 30 майы закъон №2390 – веб-фарс, 12.06.2018аз.
Статья 17. Æнахъомы хъуыддаг тæрхондоны равзарын  
1. Районон (горæтон) тæрхондоны закъоны ныхмæ уæвæг æнахъомы хъуыддаг æвзары æна​хъомты рæсттæрхоны специализацигонд тæрхонгæнæг, фæлæ кæд хъуыддаг æвзæрст цæуы коллегиалон æгъдауæй, уæд тæрхонон коллеги, кæцыйы иуылкъаддæр дыууæ уæнг, се ‘хсæн коллегийы сæрдар, æнахъомты рæсттæрхоны специализацигонд тæрхонгæнæг у.  
2. Апелляцион тæрхондоны æмæ Гуырдзыстоны уæлдæр тæрхондоны закъоны ныхмæ уæвæг æнахъомы хъуыддаг æвзары тæрхонон палатæ, кæцыйы иуылкъаддæр дыууæ уæнг, се ‘хсæн, палатæйы сæрдар, æнахъомты рæсттæрхоны специализацигонд тæрхонгæнæг у. 

3. Кæд зианбаййафæг у æнахъом, уæд иу тæрхонгæнæг, кæцы специализацигонд у æнахъомты рæсттæрхоны, у районон (горæтон) тæрхондоны коллегийы/палатæйы сконды хай, афтæ ма апелляцион тæрхондоны æмæ Гуырдзыстоны уæлдæр тæрхондоны дæр.
Статья 18. Æнахъомты рæсттæрхоны специализацигонд фæдагурæг æмæ прокурор  
1. Æнахъомы хъуыддаг æвзары æнахъомты рæсттæрхоны специализацигонд фæдагурæг.   
2. Æнахъомы хъуыддагыл прокуророн архайды æххæст кæны æнахъомты рæсттæрхоны специализацигонд прокурор.  

Статья 19. Æнахъомты рæсттæрхоны специализацигонд полицæйаг  
1. Гуырдзыстоны мидхъуыддæгты министрады системæйы æнахъомы хъуыддаг æвзары æнахъомты рæсттæрхоны специализацигонд полицæйаг.   
2. Æнахъомæн «Полицæйы тыххæй» Гуырдзыстоны закъонæй æркастгонд архайдтыты æххæст кæны æнахъомты рæсттæрхоны специализацигонд Гуырдзыстоны мидхъуыддæгты министрады барлæвæрд минæвар.

Статья 20. Æнахъомты рæсттæрхоны специализацигонд адвокат  
1. Æнахъомы хъуыддаг æххæст кæны æнахъомты рæсттæрхоны специализацигонд адвокат, кæ​цы хæсджын у закъонæй æркастгонд æндæр документтимæ иумæ бавдиса æнахъомты рæст​тæр​хонмæ йæхи специализацийы бæлвырдгæнæн, Гуырдзыстоны адвокатты ассоциацийы рдыгæй сфидаргонд формæйы документ.    
2. Юридикон æххуысы куыстуаты функционир кæны æнахъомты рæсттæрхоны специализаци​гонд адвокатты иудадзыг къорд, кæцы закъонæй æркастгонд цауты æнахъомæн юридикон æххуыс кæны цыбыр рæстæгмæ фыццаг курдиатмæ гæсгæ.   
Статья 21. Æнахъомты рæсттæрхоны специализацигонд æндæр гоймæгтæ  
Æнахъомты рæсттæрхоны процессы хайад исынц æнахъомты рæсттæрхоны специализацигонд социалон кусæг, медиатор, пробацийы офицер, æвдисæны æмæ зианбаййафæджы координатор, æнахъомты реабилитацион уагдоны персонал æмæ æмбæлон ахæсты уагдоны персонал. Ацы Кодексæй æркастгонд цауты æнахъомты рæсттæрхоны процессы хайад исы афтæ-ма æнахъом​ты рæсттæрхоны специализацигонд психолог дæр.  
Гуырдзыстоны 2018 азы 4 майы закъон №2271 – веб-фарс, 21.05.2018аз.
Гуырдзыстоны 2018 азы 30 майы закъон №2390 – веб-фарс, 12.06.2018аз.
Сæр IV
Æнахъом æвдисæн æмæ æнахъом зианбаййафæг  
Статья 22. Æнахъом æвдисæны бар-хæстæ æнахъом зианбаййафæгыл ахæлиу кæнын
Æнахъом зианбаййафæгæн лæвæрд цæуы æппæт бартæ æмæ хæстæ, кæцытæ лæвæрд цæуы æнахъом æвдисæнæн ацы Кодексмæ гæсгæ. 
Статья 23. Æнахъом æвдисæны интересты бахъахъхъæнынæн æнахъомты рæсттæрхоны процессы хайадисæг гоймæгтæ  
1. Цæмæй ма æрцæуа дыккаг виктимизаци æмæ ногæй виктимизаци, уый тыххæй закъонон минæ​вар вæййы процессуалон архайды, кæцыйы хайад исы æнахъом фарстакæнинаг гоймаг/​æвдисæн. Æнахъом фарстакæнинаг гоймагæн/æвдисæнæн бар ис, цæмæй йын уа адвокат процессы рæстæджы. Ацы Кодексы 15-æм статьяйы фыццаг хайы нысангонд цауы, æнахъом фарстакæнинаг гоймагæн/æвдисæнæн ис бар спайда кæна лæвар юридикон æххуысы барæй. Æнахъомы иуылхуыздæр интерестæ хынцгæйæ, процессы психологы хайадист ифтонг цæуы тæрхонгæнæджы инициативæйæ, хъуыддаг тæрхондоны равзаргæйæ та – фæдæвзарæн этапыл фæдагуырды инициативæйæ. Психолог аргъ кæны æнахъомы хъуагдзинæдтæн æмæ процессон архайды рæстæджы æххæст кæны уый психологон фарсхæцынады.
2. Процессы кæцыфæнды этапыл дæр æнахъом æвдисæны закъонон минæварæн бар ис:

а) азымджын кæй кæнынц, уый аххосы мидис зонын;

б) æнахъом æвдисæн æмæ аххосджыны æхсæн уæвæг ахастыты тыххæй зонын;

в) домæны цауы, райсын информаци, цы æфхæрæн мадзалæй спайда кодтой азымгондæн æмæ аххосджыны/тæрхонгонды ахæстоны уагдоны/ахæстоны объекты ныууадзыны тыххæй, кæд æмæ амæй аххосджынæн/тæрхонгондæн реалон тас нæ уыдзæн.  
3. Хъуыддаг тæрхон кæныны рæстæджы, тæрхонгæнæгæн, æмæ фæдагуырды этапыл прокуро​рæн ис бар, æнахъом æвдисæны закъонон минæварæн процессмæ æрбацæуын æрмæстдæр уæд куы домой, уæд.  
4. Тугтæрхоны хъуыддаг, кæцыйы æнахъом æвдисæн кæнæ æнахъом зианбаййафæг хайад исы, прокуроры кæнæ фæдагурæджы уынаффæйæ гæнæн ис æвдисæн æмæ зианбаййафæджы координаторы бафтауын.  
5. Прокурор кæнæ фæдагурæг тугтæрхонон хъуыддаджы æвдисæны æмæ зианбаййафæджы координаторы бастдзинады тыххæй уынаффæ рахæссы, æнахъом æвдисæны æмæ æнахъом зианбаййафæджы интерестæ хынцгæйæ.  
6. Æвдисæн æмæ зианбаййафæг координатор тугтæрхонон хъуыддаджы йæ бастдзинады тых​хæй куы базоны, уæд æвæстиатæй хъуамæ бастдзинад æрцæуа æнахъом æвдисæнимæ, æнахъом зианбаййафæгимæ йæ закъонон минæвары æххуысæй. Æнахъом æвдисæн, æнахъом зианбай​йафæг æмæ йæ закъонон минæварæн ис бар æвдисæн æмæ зианбаййафæджы координаторимæ æмгуыстадыл ма сразы уой.  
7. Прокуратурæйы æвдисæны æмæ зианбаййафæджы координатор:  
а) прокуроримæ развæлгъау консультацийы фæстæ æнахъом æвдисæнæн æмæ æнахъом зиан​бай​йафæгæн ацы Кодексæй сфидаргонд фæткæй, закъонон минæвары кæнæ/та адвокаты æххуы​с​æй дæтты æнæмæнгхъæуæг информаци фæдагуырды æмæ тæрхондоны равзæрсты цыды тыххæй;  
б) æмбарын кæны бартæ æмæ хæстæ æнахъом æвдисæнæн æмæ æнахъом зианбаййафæгæн, æм​баргæ æвзагыл, æмæ æмбарын кæны фæдагуырд æмæ тæрхон кæныны барадон процеду​рæтæ;

в) фæдагуырды рæстæджы уый æрбацæуы фæдагуырдон архайдмæ æмæ процессуалон архай​дмæ æнахъом æвдисæн æмæ æнахъом зианбаййафæджы хайадистæй, цæмæй æвдисæнæн/​зианбаййафæгæн эмоцион æххуыс бакæна;  
г) хъуыддаджы тæрхондоны æркасты рæстæджы, уый æрбацæуы æнахъом æвдисæны æмæ æнахъом зианбаййафæджы тæрхондоны æрфарсты процессмæ æмæ сæ хайадистæй бæлвырдгæ​нæнтæ иртасæны процессмæ æвдисæны/зианбаййафæджы эмоцион фарсхæцынады нысанæй;  

д) æнахъом æвдисæн æмæ æнахъом зианбаййафæгæн закъонон минæвары кæнæ/та адвокаты æххуысæй дæтты информацийы уыдонæн хъæугæ юридикон, психологон, медицинон кæнæ/та æндæр лæггæдты тыххæй æмæ бахъуыды цауы æххуыс кæны æмбæлон органимæ/органи​зациимæ бадзурын.
71. Гуырдзыстоны мидхъуыддæгты министрады æвдисæны æмæ зианбаййафæджы координатор:  
а) фæдагурæгимæ развæлгъау консультацийы фæстæ, фехъусын кæны æнахъом æвдисæнæн æмæ æнахъом зианбаййафæгæн ацы Кодексæй сфидаргонд фæткæй, закъонон минæвары кæнæ/​та адвокаты æххуысæй дæтты информацийы фæдагурæджы рдыгæй райсгæ уынаффæты æмæ сæххæстгонд фæдагуырдон æмæ процессуалон архайдтыты, афтæ-ма фæдагуырды цыды тыххæй дæр;  

б) æмбарын кæны сæ бартæ æмæ хæстæ æнахъом æвдисæнæн æмæ æнахъом зианбаййафæгæн уы​донæн æмбаргæ æвзагыл æмæ сын æмбарын кæны фæдагуырдимæ баст барадон проце​дурæты;

в) фæдагуырды цыды рæстæджы хайад исы æнахъом æвдисæны æмæ æнахъом зианбаййафæ​джы хайадистæй ауагъд фæдагуырдон архæйдтыты æмæ процессуалон архайды æвдисæны/​зиан​бай​​йафæджы эмоцион фарсхæцынады нысанæй; 

г) æнахъом æвдисæн æмæ æнахъом зианбаййафæгæн закъонон минæвары кæнæ/та адвокаты æххуысæй дæтты информацийы уыдонæн хъæугæ юридикон, психологон, медицинон кæнæ/та æндæр лæггæдты тыххæй æмæ бахъуыды цауы æххуыс кæны æмбæлон органимæ/орга​низа​циимæ баныхас кæнын.

8. Хъуыддаг тæрхон кæныны рæстæджы – тæрхонгæнæг, æмæ фæдагуырды этапыл та – проку​рор барджын у, æнахъомы иуылхуыздæр интерестæм гæсгæйæ, æнахъом фарстакæнинаг гоймаджы/æвдисæны æрфарсты/фарстакæныныл ма райса хайад æнахъом фарстакæнинаг гоймаджы/æвдисæны уыцы закъонон минæвар, кæцы ацы хъуыддаджы фарстакæнинаг гоймагæй/​æвдисæнæй хайад исы.  
Гуырдзыстоны 2018 азы 4 майы закъон №2271 – веб-фарс, 21.05.2018аз.
Гуырдзыстоны 2018 азы 30 майы закъон №2390 – веб-фарс, 12.06.2018аз.
Гуырдзыстоны 2021 азы 22 июны закъон №664 – веб-фарс, 24.06.2021аз.
Статья 24. Æнахъом æвдисæны хъахъхъæныны мадзæлттæ  
Æнахъом æвдисæны иуылхуыздæр интерестæ бахъахъхъæныны тыххæй тæрхонгæнæгæн бар ис йæхи хъæппæрисæй, æнахъом æвдисæны, йæ закъонон минæвары, адвокаты кæнæ прокуроры курдиатмæ гæсгæ уынаффæ рахæссын:
а) æнахъом æвдисæны нывы кæнæ/та хъæлæсы ивæн инструменттæй пайда кæнгæйæ, æнæ​рухсдзыд экраны фæстæ кæнæ дæрддзæфæй фарста кæныны тыххæй;

б) тæрхондоны рабадты агъоммæ аххосджыны адвокаты хайадистæй æнахъом æвдисæны фарста кæныны æмæ фарста кæныны видеоисæны тыххæй;

в) тæрхондоны рабадты хайгай кæнæ æххæстæй сæхгæныны тыххæй;
г) азымгонды тæрхондоны рабадты залæй рæстæгмæ аиуварс кæныны тыххæй, кæд æнахъом æвдисæн нæ разы кæны аххосджыны раз æвдисæн лæууыныл кæнæ кæд уæвæг уавæртæ бæлвырд кæнынц, цæмæй гæнæн ис æнахъом æвдисæн азымгонды цур нæ зæгъа рæстдзинад кæнæ æрцæуа уый дыккагон виктимизаци. Ацы цауы æнæмæнгхъæугæ у хъуыддаджы тæрхон​доны равзæрсты азымгонды адвокаты хайадист.  
Статья 25. Зианы бафидыны æмæ компенсацийы æрдомыны бар  
Тæрхоны расидыны фæстæ тæрхондон фехъусын кæны æнахъом зианбаййафæгæн æмæ йæ за​къонон минæварæн тæрхондоны архайды фæстиуджытæ æмæ сын бамбарын кæны Гуыр​дзыс​то​ны закъондæттынадæй сфидаргонд фæткмæ гæсгæ зианы æмæ компенсацийы æрдомыны бары.
Хай  III
Æнахъомты рæсттæрхоны процессы иумæйаг фæтктæ  
Сæр V

Æнахъомты рæсттæрхоны процессы иумæйаг фæтктæ  

Статья 26. Æнахъомдзинады сбæлвырд кæнын  
1. Кæд гоймаджы æнахъомдзинады фарстайы фæдыл ис дызæрдыгдзинад, уæд фæдагурæг, про​ку​рор кæнæ тæрхонгæнæг, фарсы курдиатæй кæнæ сæрмагонд инициативæй æвæстиатæй рахæссы уынаффæ/тæрхон æнахъомдзинады сбæлвырд кæныны тыххæй.
2. Гоймаджы кар бæлвырдгонд цæуы кæцыфæнды къухыфтгæ бæлвырдгæнæнтæм гæсгæ, се ‘хсæн официалон документы, медицинон кæнæ социалон басгæрсты фæстиуæгæн бацæттæгонд хатдзæгы, ныййарæгæй кæнæ æндæр гоймагæй райсгæ æвдисæндары кæнæ æндæр инфор​мацийы бындурыл.

3. Кæд рабæрæг уа, цæмæй гоймаг æнахъом кæй у, фæлæ уый æнхъæлцон кæнæ бæлвырд кар не сбæлвырд, уæд нымад цæуы, цæмæй гоймагыл нæма сæххæст 14 азы тугтæрхонон бæрндзинады нысæнттæн, фæлæ 16 азы та – административон бæрндзинады нысæнттæн, цалынмæ ныхмæ​вæрд сбæлвырдгонд нæ уа.  

4. Кæд æмæ æнахъомы æнхъæлцон кар бæрæггонд æрцæуа, уæд тугтæрхонон/административон бæрндзинады фарста скъуыддзаг кæнгæйæ нымад цæуы уый æнхъæлцон кары минималон арæн.

Статья 27. Индивидуалон аргълæвæрды хыгъдлæвæрд  
1. Ацы Кодексы 14-æм статьяйы фыццаг хайы нысангонд индивидуалон миниуджытæ нымад цæуынц индивидуалон аргълæвæрды хыгъдлæвæрды бындурыл.  
2. Ацы статьяйы 6-æм хайæ æркастгонд орган индивидуалон аргълæвæрды процессы сахуыр кæндзæн æнахъомы рæзты æмвæзады, царды уавæрты, хъомылады æмæ рæзты уавæрты, ахуырады, æнæниздзинады уавæры, бинонты уавæры æмæ æндæр уавæрты, кæцытæ дæттынц фадат йæ удыхъæды æмæ уагахасты миниуджытæн аргъ скæнын æмæ йын йæ хъуагдзинæдтæ сбæрæг кæнын.

3. Индивидуалон аргълæвæрды хыгъдлæвæрды æвдыст цæуы æнахъомы сæрмагонд хъуаг​дзинæдтæ, фыдракæнды/административон барадхалæны сарæзты рискъ æмæ, уымæ гæсгæ, æнахъомы аккаг рæзты æмæ æхсæнадмæ интеграцийы æххуысæн рекомендацигонд мадзæлттæ.

 4. Индивидуалон аргълæвæрды хыгъдлæвæрды бацæттæ кæнын æмæ æркæсын æнæмæнг​хъæугæ у тугтæрхоны процессы фæстæ ахæм этаптыл:
а) бахъахъхъæнæн мадзал бæрæг кæнгæйæ;

б) тæрхоны снысан кæнгæйæ;

в) ахæстон æфхæрды ахицæн кæныны индивидуалон спълан кæнгæйæ;

г) æнæ ахæстон æфхæрды æххæст кæнгæйæ;   

д) дзырдон æмгъуыдæй раздæр ссæрибар кæныны фарстæйы равзаргæйæ.  
41. Индивидуалон аргълæвæрды хыгъдлæвæрды бацæттæ æмæ æркæсын æнæмæнгхъæугæ у уыцы цауты дæр, кæцыты хъуыддаг æххæст кæны бахъахъхъæныны барадон критеритæ, кæд æмæ прокурор æнахъомы бахъахъхъæныны тыххæй уынаффæ нæ исы.  
5. Прокуратурæйы уынаффæмæ гæсгæ, индивидуалон аргълæвæрды хыгъдлæвæрд гæнæн ис бацæттæ уа æмæ нымад æрцæуа æндæр дискрецион æххæстбартæй спайда кæныны фæдыл уынаффæйы райсты этапыл, кæд æмæ уый фадат дæттынц тугтæрхоны хъуыддагы цыд æмæ æмгъуыдтæ.

6. Ацы статьяйы 4-æм хайы «а», «б» æмæ «г» дæлпунктты æмæ 41 хайæ æркастгонд этаптыл индивидуалон аргълæвæрды хыгъдлæвæрд цæттæ кæны Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – фыдракæнды превенцийы, æнæахæстон тæрхæтты æххæст кæныны æмæ пробацийы националон агентад (дарддæр – агентад), æмæ ацы статьяйы 4-æм хайы «в» æмæ «д» дæлпункттæй æркастгонд этаптыл – Гуырдзыстоны юстицийы министрады системæмæ хаст паддзахадон дæлбæрнадон уагдон –специалон пенитенциарон куыстуат (дарддæр – пенитенциарон куыстуат).  

7.  Ацы статьяйы 4-æм æмæ 41 хæйттæй æркастгонд этаптыл индивидуалон аргълæвæрды хыгъдлæвæрды бацæттæ кæныны методикæ, фæтк æмæ стандарт бæрæг цæуы Гуырдзыстоны юстицийы министры æмæ Гуырдзыстоны мидхъуыддæгты министры иумæйагон бардзырдæй.

8. Индивидуалон аргълæвæрды хыгъдлæвæрд, куыд æмбæлы, афтæ хъуамæ æркæсой æнахъом​ты рæсттæрхонон процессы кæцыфæнды этапыл дæр. Информаци, кæцы ис раздæры индивидуалон аргълæвæрды хыгъдлæвæрды, нымад цæуы индивидуалон аргълæвæрды хыгъд​лæвæрд цæттæ кæнгæйæ тугтæрхоны процессы алы фæдылдзог этапыл дæр.

9. Ацы статьяйы 4-æм хайы «б» дæлпунктæй æркастгонд этапыл агентады барлæвæрд адæймаг æххæст кæны индивидуалон аргълæвæрд æмбæлон тæрхонгæнæджы хъастмæ гæсгæ.

10. Ацы статьяйы 4-æм хайы «а» æмæ «б» дæлпункттæй æркастгонд этаптыл индивидуалон аргълæвæрды реализацийы рæстæджы агентады минæварæн ис бар æнæкъуылымпыйæ фембæлын æнахъом азымгондимæ æмæ райсын информаци, кæцы хъæуы индивидуалон аргълæвæрдæн алы физикон гоймагæй, паддзахадон æмæ æнæпаддзахадон уагдонæй.

Гуырдзыстоны 2018 азы 30 майы закъон №2390 – веб-фарс, 12.06.2018аз.
Гуырдзыстоны 2018 азы 5 июлы закъон №3131 – веб-фарс, 11.07.2018аз.
Гуырдзыстоны 2018 азы 5 июлы закъон №3033 – веб-фарс, 11.07.2018аз.
Гуырдзыстоны 2019 азы 29 ноябры закъон №5396 – веб-фарс, 10.12.2019аз.
Статья 28. Æнахъомы хъахъхъæнын 
1. Закъонон минæварæн ис бар хæдбарæй равзарын æмæ æрбахонын адвокаты, æнахъомы иуылхуыздæр интерестæ хынцгæйæ.  
2. Кæд æмæ æнахъом азымгондæн/тæрхонгондæн/ссæрибаргондæн нæй адвокат, уæд æнахъом​ты рæсттæрхондоны процессы æххæстгæнæг гоймаг æвæстиатæй хъуамæ фехъусын кæна юриди​кон æххуысы куыстуатæн, цæмæй йын æвæстиатæй снысан кæной адвокаты.

Статья 29. Æнахъомы хъуыддаг тæрхондоны равзæрсты/процессуалон архайды хайадисты бары уæвæг гоймæгтæ  
1. Закъоны ныхмæ уæвæг æнахъомы хъуыддаг æхгæд тæрхондоны рабадтыл æвзæрст цæуы.  
11. Æхгæд тæрхондоны рабадтыл æнахъом æвдисæны æмæ æнахъом зианбаййафæджы хайад​истæй бæлвырдгæнæнты сбæрæг кæныны процессы, æвдисæны/зианбаййафæджы фæндоны цауы, хайад исы прокуратурæйы æвдисæны æмæ зианбаййафæджы координатор.
2. Æнахъомы тыххæй сæххæстгонд процессон архайды хайад исы уый закъонон минæвар, фæлæ ацы Кодексæй сфидаргонд цауы та – афтæ-ма æнахъомы адвокат дæр, Гуырдзыстоны тугтæрхоны процессуалон Кодексы 120-æм статьяйы 8-æм хайæ, 121-æм статьяйы 2-аг хайæ æмæ 171-аг статьяйы 2-аг хайæ ссæрибаргонд цауты йеддæмæ.   
21. Æнахъом æвдисæны æмæ æнахъом зианбаййафæджы хайадистæй ауадзинаг процессуалон архайды, æнахъом æвдисæны æмæ æнахъом зианбаййафæджы фæндоны цауы, хайад исы æвдисæны æмæ зианбаййафæджы координатор.  
22. Æнахъомы иуылхуыздæр интерестæм гæсгæйæ, бахъуыды цауы, хъуыддаг тæрхондоны æвзаргæйæ – тæрхонгæнæг, фæлæ фæдагуырды этапыл та – азымгонды фарс ифтонг кæны æнахъомы тыххæй сæххæстгонд процессуалон архайды психологы хайадисты. Психолог аргъ кæны æнахъомы хъуагдзинæдтæн æмæ процессуалон архайды рæстæджы æххæст кæны уый психологон фарсхæцынады.  
3. Закъоны ныхмæ уæвæг æнахъомы хъуыддаджы тæрхондоны æвзаргæйæ, тæрхонгæнæг, фæлæ фæдагуырды этапыл та – прокурор барджын у æнахъомы закъонон минæварæн бар ма ратта процессон архайдмæ æрбацæуын æрмæст уыцы цауы, кæд уый æнахъомы иуылхуыздæр интерестæ домы.  
Гуырдзыстоны 2018 азы 4 майы закъон №2271 – веб-фарс, 21.05.2018аз.
Гуырдзыстоны 2018 азы 30 майы закъон №2390 – веб-фарс, 12.06.2018аз.
Гуырдзыстоны 2021 азы 22 июны закъон №664 – веб-фарс, 24.06.2021аз.
Статья 30. Тæлмацгæнæг æмæ æндæр лæггæдтæ æнахъомты рæсттæрхоны процессы  
1. Æнахъомæн йæ бон у лæвар спайда кæна тæлмацгæнæджы лæггæдтæй, кæд уый нæ зоны кæнæ æмбæлонæй нæ зоны тæрхоны процессы æвзаг кæнæ-та уымæн йæ бон нæу уыцы æвзагыл дзурын, Гуырдзыстоны тугтæрхоны процессуалон Кодексы 120-æм статьяйы 8-æм хайæ, 121-æм статьяйы 2-аг хайæ æмæ 171-аг статьяйы 2-аг хайæ æркастгонд цауты йеддæмæ.  Ацы цауы тæлмацгæнæг вæййы кæцыфæнды процессуалон архайды дæр.       
2. Æнахъомæн бар ис, фембæла тæлмацгæнæгимæ тæрхондоны рабадты размæ кæнæ процес​суалон архайды размæ, цæмæй сбæрæг кæна, кæрæдзийы æмбарынц æви нæ.  
3. Æнахъомты рæсттæрхон процессы хайадисæг цыбыр фадæтты уæвæг æнахъом лæварæй пайда кæны афтæ-ма уыцы лæггæдтæй дæр, кæцытæ уый хъæуынц, цæмæй базона хъуыддаджы тыххæй æмæ процессы архайды тыххæй.  
Статья 31. Консулон æххуысы райсыны бар  
1. Закъоны ныхмæ уæвæг æнахъомæн, кæцы у фæсарæйнаг бæстæйы æмбæстаг, бар ис, æна​хъомты рæсттæрхоны процессы кæцыфæнды этапыл спайда кæна йæхи бæстæйы дипломатон минæварады кæнæ консулон уагдоны минæвары æххуысæй.  
2. Кæд ахст æнахъом кæнæ ахст æнахъом фæсарæйнаг бæстæйы æмбæстаг у, уæд уый æрцахсты кæнæ ахсты тыххæй хæрзцыбыр æмгъуыдмæ æмæ кæцыфæнды цауы æнахъомы фарста кæныны размæ хъуамæ фехъусын кæной Гуырдзыстоны фæсарæйнаг хъуыддæгты министрадæн. Æна​хъомы æрцахсты кæнæ ахсты фæдыл Гуырдзыстоны фæсарæйнаг хъуыддæгты министрад æвæстиатæй фехъусын кæны æмбæлон бæстæйы дипломатон минæварадæн кæнæ консулон уагдонæн.   
3. Кæд æнахъом у ахæм бæстæйы æмбæстаг, кæцыйæн нæй дипломатон минæварад кæнæ консулон уагдон Гуырдзыстоны, кæнæ та кæд уый æхсæнадæмон хъахъхъæды уæвæг гоймаг у кæнæ æмбæстонады нæуæвæг гоймаг у, уæд уымæн фадат хъуамæ лæвæрд æрцæуа, Гуырдзы​стоны фæсарæйнаг хъуыддæгты министрады æххуысæй фехъусын кæна уыцы бæстæйы дипломатон минæварадæн, кæцы уый интересты хъахъхъæны, кæнæ кæцыфæнды бынæттон кæнæ æхсæнадæмон организацийæн, кæцыйы хæс у ахæм æнахъомы бахъахъхъæнын.  

Статья 32. Æнахъомты хъуыддаг иумæйаг хъуыддагæй рахицæн кæнын  
1. Кæд æнахъомы аххосджын кæнынц ахæм фыдракæнды сарæзты, кæцыйы æххæсткарæны дæр аххосджын кæнынц, уæд æнахъомы хъуыддаг гæнæнмæ гæсгæ рахицæн кæндзысты æмæ йын тæрхон кæндзысты æххæсткарæнæй хицæнæй, кæд уымæй хъуыддаджы уавæрты алывæрсыг, æххæст æмæ объективон раиртæсты сæйраг къуылымпыдзинад нæ расайдзæн.  
2. Æнахъом пайда кæны ацы Кодексæй сфидаргонд гарантитæй.
Статья 33. Æнахъом азымгонды æрсидт  
1. Æнахъом азымгонд æрсидт хъуамæ æрцæуа йæ закъонон минæвары кæнæ уыцы уагдоны къухдариуæгады æххуысæй, кæцыран ис æнахъом, фæлæ æнахъом æвдисæн/æнахъом зианбаййафæг та – йæ закъонон минæвары æххуысæй.     
2. Æнахъом азымгонды адвокатæн кæнæ закъонон минæварæн лæвæрд цæуы кæнæ æрвыст цæуы æнахъом азымгонды бæрнады къопи.   

Статья 34. Æнахъомы ныхмæ тыхы, специалон фæрæзты æмæ зынгæхсæн хотыхы пайда кæныны арæнвæрд  
1. Тыхæй æмæ сæрмагонд фæрæзтæй пайда кæнын тобæгонд у æнахъомы ахсгæйæ, тæрхон​донмæ уый æркæнгæйæ, бауромгæйæ кæнæ йæ бафхæргæйæ, æрмæст уыцы цауты йеддæмæ, кæд æмæ æппæт æндæр фæрæзтæй спайда кодтой æнахъомы ахсынæн, йæхицæн кæнæ/та зиан ма æрхæссынæн иннæтæн, фæлæ æнæпайда, æмæ закъонæй бæрæггонд.

2. Ацы статьяйы фыццаг хайы нысангонд цауты æрмæстдæр физикон тых æмæ хъадамантæ æмæ æндæр æфхæрæн фæрæзтæ сты барлæвæрд куыд тых æмæ сæрмагонд фæрæзтæ, стæй къорды æнæкоммæгæсдзинад кæнæ/та массивон æнæфæткдзинад ма руадзынæн, æхст ма æруадзынæн æмæ æрцахсынæн спайда кæнæн ис гæрзифтонг адæймагæн, хъилæй, хызæй, цæссыгкалæн газæй кæнæ/та донпырхгæнæнæй.

3. Æнахъомты ныхмæ тых æмæ специалон фæрæз:  
а) спайдагонд хъуамæ уа гæнæнмæ гæсгæ цыбыр æмгъуыдæй;   

б) спайдагонд хъуамæ уа закъонæй бæрæггонд легитимон нысан къухы бафтын кæнынæн æмæ, уымæ гæсгæ, хъуамæ уа пропорционалон уавæртæм гæсгæ;

в) спайдагонд ма хъуамæ уа æгадгæнæг кæнæ кады æгадгæнæг формæйæ. 
4. Æнахъомы ныхмæ æхсæнгарзæй спайда кæнын тобæгонд у, кæд уый хотыхджын нæу æмæ æртыккаг адæймаджы цардæн кæнæ æнæниздзинадæн комкоммæ, æвæрцон æмæ уыцы уысмон тæссагдзинад нæ хæссы æртыккаг гоймаджы цæрæнбонæн кæнæ æнæниздзинадæн æмæ æндæр мадзæлттæй ацы тасы аиуварс кæнын æнæамалдзинад у. Зынгæхсæн хæцæнгарзæй пайда кæнын бар нæй, æнахъом ахæстонæй куы алидзы, уæд.

5. Ацы статьяйы бындурыл тых кæнæ/та сæрмагонд фæрæз чи спайда кодта, уыцы адæймаг æвæстиатæй хъуамæ фехъусын кæна йæхи æвæрцон хистæрæн æмæ, бахъуыды цауы, æмбæлон уагдоны разамонæгæн. Ацы гоймаджы æвæрцон хистæр хъуамæ æвæстиатæй сифтонг кæна æнахъомы медицинон басгæрст.

6. Тыхæй кæнæ/та сæрмагонд мадзæлттæй чи спайда кодта, уыцы гоймаг æвæстиатæй хъуамæ сараза протокол уый фæдыл Гуырдзыстоны закъондæттынадæй сфидаргонд фæткмæ гæсгæ. Ацы протоколы нысангонд цæуынц спайдагонд тых кæнæ /та сæрмагонд фæрæзтæ, йæ пайдайы бындур æмæ æндæр бæрæггæнæнтæ.

7. Тыхæй æмæ сæрмагонд фæрæзтæй спайда кæныны алы цау дæр фыст цæуы æмбæлон уагдоны официалон хыгъдон журналы æмæ йæ бон у æнахъом, йæ закъонон минæвар æмæ адвокат, афтæ-ма тæрхондон æмæ орган, кæцы æххæст кæны мониторинг Гуырдзыстоны закъондæттынадæй сфидаргонд фæткæй.

8. Специалон фæрæзæй пайда кæныны бар ис æрмæстдæр сæрмагонд барлæвæрд гоймагæн, кæцы ацыд æмбæлон ахуыртæ.

Хай  IV

Æнахъомы тугтæрхонон бæрндзинадæй ссæрибар кæнын æмæ æнахъомты рæсттæрхоны процесс тæрхондоны равзæрстмæ  
Сæр VI

Æнахъомы тугтæрхонон бæрндзинадæй ссæрибар кæнын  
Статья 35. Æнахъомы тугтæрхонон бæрндзинадæй ссæрибар кæнын æмгъуыдæй ахызты тыххæй  
Гоймаг ссæрибар вæййы тугтæрхонон бæрндзинадæй, æнахъомты æмгъуыдмæ цы фыдра​кæнд сарæзта, уый тыххæй, кæд аивгъуыдта:
а) фыдракæнд саразынæй 1 азы фæстæ, кæцыйы тыххæй Гуырдзыстоны тугтæрхоны Кодексы сæрмагонд хайы статьяйæ кæнæ статьяйы хайæ æркастгонд максималон æфхæрд 2 азæй фылдæр нæу;

б) æндæр къаддæр уæззау фыдракæнд саразынæй 3 азы фæстæ;

в) уæззау фыдракæнд саразынæй 5 азы фæстæ;

г) уæлдай уæззау фыдракæнд саразынæй 12 азы фæстæ.

Статья 36. Æнахъомы тæрхоны ахицæн кæнынæй ссæрибар кæнын зылынгæнæг тæрхоны æмгъуыдмæ гæсгæ 
Æнахъом тæрхонгонд ссæрибар вæййы æфхæрды ахицæн кæнынæй, кæд закъонон тыхы бацæугæ зылынгæнæг тæрхон æххæстгонд не рцыд:
а) 1 азы æмгъуыдмæ, Гуырдзыстоны тугтæрхонон Кодексы сæрмагонд хайы статьяйæ кæнæ статьяйы хайæ æркастгонд максималон æфхæрд 2 азæй фылдæр ахæстоны фæбадыны æмгъуыдæй фылдæр кæмæн нæу, ахæм фыдракæнды тыххæй тæрхонгонд куы æрцæуа, уæд;

б) 3 азы æмгъуыдмæ æндæр, къаддæр уæззау фыдракæнды тыххæй тæрхонгонд куы æрцæуа, уæд;

в) 5 азы æмгъуыдмæ уæззау фыдракæнды тыххæй тæрхонгонд куы æрцæуа, уæд;

г) 7 азы æмгъуыдмæ, уæлдай уæззау фыдракæнды тыххæй тæрхонгонд куы æрцæуа, уæд.

Статья 37. Æнахъомы арæнвæрд нымайын
Тугтæрхонон бæрндзинадæй гæнæн ис ссæрибар уа æнахъом, кæцы фыдракæнды сарæзты рæстæджы уыд арæнæвæрд нымады уавæры.
Статья 38. Хъахъхъæнын  
1. Кæд уæвы æмбæлон æнхъæлц, цæмæй æнахъом сарæзта къаддæр уæззау кæнæ уæззау фыдракæнд, уæд фыццаджыдæр нымад цæуы бахъахъхъæныны гæнæндзинад æмæ аргъгонд цæуы, ифтонг кæны æви нæ хъахъхъæнындзинад æнахъомы ресоциализаци-реабилитацийы æмæ ног фыдракæнды сæрæй аиуварс кæныны.

2. Прокурор барджын у ацы сæрæй сфидаргонд фæткæй райса бæлвырдгонд уынаффæ тугтæрхонон фæдагуырды нæ райдайын кæнæ райдыд тугтæрхонон фæдагуырды æрурæды æмæ бахизыны тыххæй.  
3. Прокуроры рдыгæй бахизыны тыххæй уынаффæйы райсгæйæ, тæрхондоны рдыгæй йæхи инициативæй бахизыны спайда кæныны тыххæй хъуыддаг æвзаргæйæ кæнæ бахизыны спайда кæныны тыххæй фарсы бæлвырдгонд курдиаты равзаргæйæ æркастгонд цæуы æнахъомы иуылхуыздæр интерестæ, уый рдыгæй сарæзт ракæнды ахаст æмæ карздзинад, æнахъомы кар, аххосæгты æмвæзад, æнхъæлмæкæсинаг æфхæрд, æнахъомæй цы зиан æрхаста, тугтæрхонон фæдагуырды превенцион ахадындзинад, фыдракæнды фæстæ йæ уагахаст, æнахъомы рдыгæй ивгъуыды сарæзт фыдракæнд æмæ ацы Кодексы 27-æм статьямæ гæсгæ бацæттæгонд индивидуалон аргълæвæрды хыгъдлæвæрд.  
Статья 39. Бахизыны тыххæй уынаффæйы райсæг орган  
1. Развæлгъау тæрхондоны рабадтмæ бахизыны тыххæй уынаффæйы исы прокурор.  
2. Бахизынæй ма ис спайда кæнæн, хъуыддаг тæрхондонмæ куы бахастой, уый фæстæ дæр. Тæрхондонæн бар ис, спайда кæна бахизынæй йæхи хъæппæрисæй кæнæ фарсы бæлвырдгонд куырдиаты бындурыл, цæмæй рахæсса бындурæвæрд уынаффæ тæрхондоны размæйы рабадты кæнæ фыццаг инстанцийы тæрхондоны рабадтыл хъуыддаджы мидисмæ гæсгæ æмæ хъуыддаг фæстæмæ раттын прокурормæ, кæцы æнахъом азымгондæн ратдзæн бахизынæн æмæ, кæд сразы уа, уæд рахæсдзæн бахизыны тыххæй уынаффæ. Ацы уынаффæ рахæссыны размæ тæрхондон байхъусы иннæ фарсы позицимæ дæр.
3. Бахизыны фæдыл уынаффæйы райсты цауы, прокурорæн бар ис æнахъомимæ бахизыны кæнæ бахизын æмæ медиацийы тыххæй бадзырд саразын. Гуырдзыстоны юстицийы министры барамындæй бæрæггонд цæуынц æнахъом сывæллæтты бахизыны æмæ бахизын-медиацийы программæйæ спайда кæныны фæтк, афтæ-ма фарсты ‘хсæн саразинаг бадзырды уавæртæ. Ацы бадзырды æппæты фылдæр æмгъуыд у 1 аз.

4. Æнахъомы бахизыныл нæйы зæгъыны цауы арæзт цæуы интервьюйы протокол, кæцыйы нысангонд цæуы бахизыныл нæйы зæгъыны аххосаг. Ацы протоколыл къух æрфыссынц прокурор æмæ æнахъом кæнæ/та уый закъонон минæвар.

5. Кæд прокурор нæ разы кæны бахизыныл, уæд æнахъомæн, уый закъонон минæварæн кæнæ адвокатæн бар ис, бахизыны тыххæй курдиат бадæтта уæлдæрлæууæг прокурормæ.

Статья 40. Бахизыны пайда кæныны разуавæртæ  
Бахизынæй ис спайда кæнæн ахæм уавæрты: 
а) уæвы фаг бæлвырдгæнæнтæ, цæмæй æмбæлон æнхъæлц уа, æнахъом кæй сарæзта къаддæр уæззау кæнæ уæззау фыдракæнд;

б) æнахъом тæрхонгонд нæу;   

в) æнахъом нæ иста хайад бахизын-медиацийы программæйы;

г) æнахъом фыдракæндыл басаст;

д) прокуроры/тæрхондоны мидæгон уырнынадæй, æнахъомы иуылхуыздæр интерестæм гæсгæйæ, тугтæрхонон фæдагуырды райдайыны кæнæ райдайгæ тугтæрхонон фæдагуырды адарддæр кæныны æхсæнадон интерес нæ уæвы;

е) Æнахъом æмæ уый закъонон минæвар æвдисынц фыст разыдзинад бахизыны спайда кæнынæн.
Статья 41. Æнахъомы гарантитæ бахизыны рæстæджы  
1. Бахизыны тыххæй уынаффæ рахæссыны размæ æнахъомæн, йæ закъонон минæварæн æмæ адвокатæн хъуамæ лæвæрд æрцæуа бæстон информаци бахизыны мидис, йæ пайда кæныны уаг, йæ дæргъвæтиндзинад, гæнæн уавæртæ æмæ бахизыны мадзæлттæ æнæххæст кæныны фæстиу​джыты тыххæй.  
2. Æнахъомæн ныхасæй æмæ фыстæй æмбарын кæнынц, æндæр ранмæ ацæуыныл разыдзинад кæй у барвæндон æмæ йын бар кæй ис æндæр ранмæ ацæуыныл не сразы уæвын цыфæнды этапыл дæр.

3. Бахизыны процессы рæстæджы, æнахъомы фыдракæндыл басаст æмæ уый фæдыл райсгæ информацийæ тæрхондоны йæ ныхмæ спайда кæнын нæй гæнæн.

Статья 42. Бахизыны мадзæлттæ  
1. Бахизыны кæнæ бахизыны æмæ медиацийы тыххæй бадзырдæй гæнæн ис æркастгонд цæуа ахæм мадзæлттæ:

а) æнахъомы фыст фæдзæхст;

б) рæсттæрхоны сноггæнæн мадзал, се ‘хсæн, бахизын-медиацийы программæйы хайадист;  

в) æрцæугæ зиан æххæстæй кæнæ хайгай бафидын;

г) æнæзакъонæй райсгæ мулк паддзахадмæ раттын;

д) фыдракæнды æхсæнгарзы кæнæ/та æмбæстагон зылдæй ист объекты паддзахадмæ раттын;

е) æнахъомæн хæс снысан кæнын;

ж) æнахъомы хъомылгæнæн хæдзармæ раттын.

2. Æнахъомæн уыцы иу рæстæг гæнæн ис æмæ æххæстгонд æрцæуой цалдæр бахизыны мадзал. Бахизыны мадзæлттæ бæрæггонд цæуынц индивидуалон аргълæвæрды бындурыл, Гуырдзы​стоны закъондæттынадæй сфидаргонд фæткмæ гæсгæ.

3. Бахизыны мадзал хъуамæ уа æмбæлон æмæ пропорционалон æрцæугæ фыдракæндæн. Бахи​зыны процессы нæй бар æнахъомæн ахæм хæс снысан кæнын, кæцы æркæны зианмæ йæ кад æмæ намысы, ахицæн æй кæны хуымæтæг ахуырадон процессæй æмæ бындурон куыстæй, зиан хæссы йæ физикон кæнæ/та психикон æнæниздзинадæн.

4. Æнæруадзгæ у сарæзт архайды тыххæй закъонæй æркастгонд минималон санкцийыл карз бахизыны мадзал спайда кæнын.
Статья 43. Æнахъомы фыст фæдзæхст  
Æнахъомæн фыстæй фæдзæхсын нысан кæны, цæмæй йын бамбарын кæной, йæ архайд цавæр зиан æрхаста æмæ фыдракæнд фæлхат кæныны фæстиуджытæ.
Статья 44. Сноггæнæн рæсттæрхоны мадзал  
Рæсттæрхоны сноггæнæн мадзалмæ гæнæн ис хауа æнахъомы бахизын-медиацийы програм​мæйы хайадисын, æнæфидгæ æхсæнадон лæггад æххæст кæнын кæнæ/та æндæр программæ, кæцы æххуыс кæны æнахъомы фыдракæнды фæстиуджытæ сраст кæнынæн. 
Статья 45. Æнахъомæн хæсы снысан кæнын  
1. Æнахъомæн гæнæн ис тобæгонд цæуа: 
а) бæлвырд бынаты кæнæ/та гоймаджы/гоймæгты бабæрæг кæнын;  

б) цæрæн бынаты аивын;

в) бæрæг рæстæгмæ хæдзарæй рацæуын;

г) бæстæйæ кæнæ æмбæлон административон иуæгæй æнæ барлæвæрдæй ацæуын;

д) æндæр архайдтытæ, кæцытæ йын бахъыгдардзысты йæ ресоциализаци-реабилитаци.

2. Æнахъомæн гæнæн ис бахæсгонд цæуа:  
а) специализацигонд паддзахадон органы æххуысæй рухсадон уагдоны ахуыр райдайын кæнæ сног кæнын;

б) специализацигонд паддзахадон органы æххуысæй куыст райдайын;

в) рухсадон, хъомыладон кæнæ/та медицинон программæйы сахуыр кæнын;

г) сæрибар рæстæгæй бæлвырд формæйæ пайда кæнын;

д) æндæр ахæм хæстæ, кæцытæ ахъаз уыдзысты уый ресоциализаци-реабилитацийæн æмæ ног фыдракæнды ма руадзыны.

3. Ацы статьяйæ æркастгонд мадзæлтты æххæст кæныныл контролы ифтонг кæны агентад.

Гуырдзыстоны 2019 азы 29 ноябры закъон №5396 – веб-фарс, 10.12.2019аз.
Статья 46. Æнахъомы æууæнкдзинадæй хъомылмæ раттын   
1. Æнахъомы æууæнкдзинадæй хъомылкæнынмæ раттын нысан кæны бæлвырд рæстæгмæ æнахъомы æууæнкдзинадæй хъомылкæнынæн раттын хæдзарæй дæрддзæфмæ æмæ ныййар​джы​тæй хицæнæй. Кæд æнахъомы æнахъомы хæдзары æмæ ныййарджыты хсæн ныууадзын æвзæрын кæны ног фыдракæнд саразыны рискъ.      
2. Ацы статьяйы фыццаг хайæ æркастгонд бахизыны мадзалы реализацийы процессы гæнæн ис æнахъомы ныййарджыты хайадисын дæр, кæд æмæ уый æнахъомы иуылхуыздæр интересты ныхмæ нæу.

Гуырдзыстоны 2017 азы 4 майы закъон №750 - веб-фарс, 24.05.2017аз.
Статья 47. Бахизыны кæнæ бахизыны æмæ медиацийы тыххæй бадзырды æххæст кæнын  
Кæд æнахъом æххæст кæны уыцы хæстæ, кæцытæ йын снысан кодтой бахизыны кæнæ бахизыны æмæ медиацийы фæдыл бадзырдæй, уæд прокурор райсы уынаффæ тугтæрхоны хъуыддагыл фæдагуырды æрурæды тыххæй.
Статья 48. Бахизыны кæнæ бахизыны æмæ медиацийы тыххæй бадзырды нæсæххæст кæнын  

1. Бахизыны мадзалы æххæст кæнынмæ йæ цæст дары ацы Кодексы 45-æм статьяйы 3-аг хайы нысангонд уагдоны минæвар. Кæд æнахъом барæй нæ сæххæст кæны бахизыны мадзал, уæд уый тыххæй социалон кусæг фехъусын кæны прокурорæн, кæцы, банысангонды æмæ æндæр æууæлтæм гæсгæйæ, æнахъомы, уый закъонон минæвары æмæ социалон кусæджы хъуыдытæм байхъусыны фæстæ аивы кæнæ йæ тыхы ныууадзы бахизыны тыххæй уынаффæйы, фæивы бахизыны мадзалы кæнæ/та адарддæр кæны бахизыныбадзырды æмгъуыды.  
2. Бахизыны тыххæй уынаффæйы аивыны цауы прокурор барджын у бæлвырдгонд скъуыд​дзагæй аива уынаффæ тугтæрхонон фæдагуырды ма райдайыны кæнæ райдайгæ тугтæрхонон фæдагуырды æрурæды тыххæй æмæ ног бæлвырдгонд уынаффæйæ райдайа кæнæ сног кæна тугтæрхонон фæдагуырд.  
3. Бахизыны тыххæй уынаффæйы аивыны цауы æнахъомы рдыгæй бахизыны мадзалы реализа​цийæн сæххæстгонд архæйдтытæ æфхæрды кæнынæн æфхæрд снысан кæныны рæстæджы нымадмæ ист цæуынц.  
Сæр VII

Æнахъомы ахст, фæдагуырд æмæ тугтæрхонон фæдагуырд

Статья 49. Æнахъомы ахсты тыххæй хъусынгæнинаг  
1. Æнахъомы æрцахсæг гоймаг, фæдагурæг, прокурор уый æрцахсты фæстæ уайтагъд  райсы æппæт хъæугæ мадзæлттæ, цæмæй фехъусын кæной æнахъомы ныййарджытæн, кæд уый гæнæн нæй, уæд та – æндæр æввахс хионæн кæнæ/та æнахъомы рдыгæй бацамынд гоймагæн.  
2. Æнахъомы æрцахсæг, фæдагурæг, прокурор æнахъомы барадхъахъхъæнæг органмæ æрба​кæн​гæйæ уайтагъд уый закъонон минæварæн фехъусын кæны æнахъомы ахсты æмæ уый бынаты тыххæй æмæ бамбарын кæны æнахъомы ахсты аххосаг æмæ Гуырдзыстоны тугтæр​хоны процессуалон Кодексы 38-æм статьяйы 2-аг хайæ æркастгонд барты.  
3. Кæд æнахъомы закъонон минæвармæ бадзурыны фадаты амал нæй, уæд пъæлицæйы уагдоны кæнæ æндæр барадхъахъхъæнæг органты æмбæлон кусæг хъуамæ æвæстиатæй фехъусын кæна æвджиды æмæ аудæг органæн.

Статья 50. Процессуалон минæвары хайадист процессы  
1. Æвджиды æмæ аудæг орган йæ фæдагурæджы, прокуроры, тæрхонгæнæджы курдиаты бын​ду​рыл процессуалон минæварæй расиды йæхи æмкусæджы кандидатурæйы. Фæдагурæг, прокурор, тæрхонгæнæг процессуалон минæварæй снысан кæны æвджиды æмæ аудæг органы рдыгæй бавдыст кандидаты кæнæ æндæр æууæнкджын адæймаджы, кæд:  

а) закъонон минæвары хайадист процессы нæй гæнæн æнахъомы барадхъахъхъæнæг органмæ æрбакæныны фæстæ 1 сахаты æмгъуыдмæ;

б) æнахъом нæ цæры закъонон минæваримæ кæнæ/та нæ разы кæны йемæ бастдзинадыл кæнæ йæ хайадист процессы;

в) закъонон минæвар архайы æнахъомы хуыздæр интересты ныхмæ;

г) æнахъом у закъонон минæвары фыдракæнды амæттаг кæнæ йæхи цæстæй чи федта, ахæм;

д) закъонон минæвары азымджын кæнынц ахæм фыдракæнд саразыны;

е) закъонон минæвар æнæкъухыфтгæ у нæй.  
2. Æнæруадзгæ у бинонты хсæн фыдракæнды тыххæй тугтæрхоны процессы æнахъомы закъонон минæварæй уыцы гоймаджы хайадист, кæцы у æнхъæлцау æфхæрæг кæнæ кæцыйы æнæхъулондзинады тыххæй ис дызæрдыгдзинад уыцы гоймаджы æмæ тыхмигæнæг бинонты уæнгты хсæн уæвæг ахастытæм гæсгæйæ кæнæ интересты ныхмæ æндæр цауы, афтæ-ма уымæн/​уыдонæн æнахъомы рдыгæй лæвæрд æвдисæндары (æрфарсты протоколы, æмбарын​гæнæны) базонгæ кæнын æмæ адæттын.

3. Æндæр æууæнкджын гоймаг процессуалон минæварæй нысангонд цæуы æнахъомы хъуыды​мæ гæсгæ.  
4. Процессуалон минæвар барджын у:   
а) процессы уадзæг органы бæрнон кусæгæн æнахъомы хъуагдзинæдты тыххæй йæ хъуыды зæгъын; 

б) æмахастытæ йын уа æнахъомы æввахс хæстæгимæ, адвокатимæ æмæ æмгаримæ;

в) æнахъомæн фехъусын кæна æнæниздзинады хъахъхъæнынады, психологон кæнæ социалон лæггæдты æмæ сæ райсыны фæрæзты тыххæй;

г) æнахъомæн раттын информаци уый процессуалон статусы тыххæй, уый рдыгæй æвдисæн​дзырды лæвæрды нысаниуæджы, дæргъвæтиндзинады æмæ формæйы тыххæй, афтæ-ма фарста кæныны фæткы тыхæйдæр;   
д) æнахъомæн фехъусын кæнын тæрхондоны рабадты рæстæг æмæ бынаты тыххæй, афтæ-ма æндæр æмбæлон архайдтыты æмæ уæвæг хъахъхъæнынады мадзæлтты тыххæй дæр;

е) æнахъомæн йæ ныхмæ цы процессуалон уынаффæ рахастой, ууыл бахъаст кæныны фæткы тыххæй информаци раттын;  
ж) æнахъомæн æххуысы тыххæй æндæр архайдтытæ æххæст кæнын.
Статья 51. Ахст æнахъомы рæстæгмæ изоляторы уæвыны уавæртæ  
Ахст æнахъом рæстæгмæ изоляторы конд цæуы хицæнæй æххæсткарæнæй. Сылон æрды æмæ нæлон æрды æнахъомтæ кæрæдзийæ хицæнтæй конд цæуынц ахæстоны.
Статья 52. Æнахъомы æрфарст æмæ фарста кæнын  
1. Кæд ацы Кодексæй æндæр исты нæй бæрæггонд, уæд æнахъомы фæдагуырды æмæ æрфарсты рæстæджы æххæстгонд цæуы, Гуырдзыстоны тугтæрхонон процессуалон Кодексæй сфидаргонд фæтк, фæлæ нымад нæ цæуы уыцы Кодексы 114-æм статьяйы 2-аг, 21 æмæ 4-æм хæйттæ.  
2. Æнахъомæн гæнæн ис æмæ фарстагонд æрцæуа, кæд æмæ йæ бон у ныхасæй кæнæ æндæр хуызы хъуыддагмæ хауæг информаци фехъусын кæнын.  
3. Æнахъомы фарста кæнын/æрфарст уагъд цæуы йæ закъонон минæвары æмæ адвокаты цур. Ацы Кодексы 15-æм статьяйы фыццаг хайы нысангонд цауы, æнахъом æрфарст гоймагæн/​æвдисæнæн бар, æнæаргъ юридикон æххуысæй спайда кæнын æрфарсты рæстæджы. Æнахъомы фæдагуырд/æрфарсты рæстæджы, æфхæрды архайд æххæстгæнæг, æнахъомы хуыздæр интерес​тæм гæсгæйæ, ифтонг кæны психологы хайадист. Психолог аргъ кæны æнахъомы хъуагдзинæ​дтæн æмæ сын дæтты психологон æххуыс фарста кæныны/æрфарсты рæстæджы. Кæд æнахъом у æрфарст гоймаг/æвдисæн кæнæ зианбаййафæг сексуалон эксплуатацийы æмæ сексуалон тых​мийы цауы, уæд уый фарста кæныны/æрфарсты рæстæджы гæнæн ис æмæ æрцæуа аудио кæнæ видеофыст. Тæрхондоны рабадты гæнæн ис байхъусын (равдисын) æнахъомы лæвæрд æвдисæндзырды аудио кæнæ видео фыстмæ.  
4.  14 азы онг кæуыл цæуы, ахæм гоймаджы фарста кæнын/æрфарст уагъд цæуы æрмæстдæр йæ закъонон минæвары разыдзинадæй æмæ уым уæвынадæй. Закъонон минæварæн бар ис йæ хъуыды зæгъын æмæ тæрхондоны барлæвæрдæй сбæлвырд кæнын, 14 азы онг кæуыл цæуы, ахæм гоймагмæ цы фарст лæвæрд цæуы, уый. Æрфарстгонд гоймагæн/æвдисæнæн 14 азы онг æмбарын кæнынц йæ хæс æрмæст рæстдзинад зæгъын, фæлæ йæ нæ фæдзæхсынц тугтæрхонон бæрндзинады тыххæй, æвдисæн лæууыныл не сразы æмæ мæнг æвдисæндзырд дæттыны тыххæй.  
5. Æнахъомы æрфарсты рæстæджы æмбæлон æмгъуыд сбæлвырд кæныны тыххæй тæрхон​гæнæг нымайы æнахъомы кар, рæзты æмвæзад æмæ æндæр уавæртæ. Кæд æмæ æнахъом у æвдисæн кæнæ зианбаййафæг сексуалон эксплуатацийы æмæ сексуалон æфхæрды цауы, уæд æрфарстыты нымæц хъуамæ уа максималонæй арæнæвæрд æмæ хъуамæ бæрæггонд æрцæуа тугтæрхонон процессы нысантæ къухы бафтын кæныны æнæмæнгдзинадæй. 
6. Æнахъом нæй гæнæн фарста кæнын/фæрсын 22:00 сахатæй 08:00 сахатмæ.   
7. Æнахъомæн хъуамæ лæвæрд æрцæуа æмбæлгæ хæлцад æмæ нуазыны дон алы 4 сахаты иу хатт, 08:00 сахатæй 22:00 сахатмæ, афтæ-ма къахбынатæй нæарæнæвæрдæй пайда кæныны бар дæр.  
8. Закъонон минæвар æмæ адвокат вæййынц процессуалон архайды, кæцыйы æнахъом зиан​баййафæг хайад исы. Æнахъомы хуыздæр интерестæм гæсгæйæ, процессуалон архайды æххæстгæнæг хъуамæ ифтонг кæна афтæ-ма процессуалон архайды психологы хайадист дæр. Психолог аргъ кæны æнахъомы хъуагдзинæдтæн æмæ сын дæтты психологон æххуыс фарстакæныны/æрфарсты рæстæджы. Æнахъом зианбаййафæджы фæндонмæ гæсгæ, процес​суал​он архайды æвдисæны æмæ зианбаййафæджы координатор хайад исы.
9. Йæ закъонон минæвар хайад исы процессуалон архайды, кæцыйы хайад исы æнахъом фарстакæнинаг гоймаг/æвдисæн. Æнахъом фарстакæнинаг гоймагæн/æвдисæнæн бар ис, цæмæй йæм йын уа адвокат процессы рæстæджы. Ацы Кодексы 15-æм статьяйы фыццаг хайы нысангонд цауы, æнахъом фарстакæнинаг гоймагæн/æвдисæнæн бар ис, спайда кæна лæвар юридикон æххуысы барæй. Æнахъомы хуыздæр интерестæм гæсгæйæ, барадон архайд æххæстгæнæг хъуамæ ифтонг кæна барадон архайды психологы хайадист дæр. Психолог аргъ кæны æнахъомы хъуагдзинæдтæн æмæ сын дæтты психологон æххуыс фарстакæныны/​æрфарсты рæстæджы. Æнахъом æвдисæны куырдиатмæ гæсгæ, процессуалон архайды æвдисæн æмæ зианбаййафæджы координатор хайад исы.

10. Хъуыддаджы тæрхон кæныны рæстæджы – тæрхонгæнæг, фæлæ фæдагуырды этапыл та – прокурорæн бар ис æнахъом фарстакæнинаг гоймаджы/æвдисæны кæнæ æнахъом зианбай​йафæджы закъонон минæвары тæрхонæй/уынаффæйæ ма æрбауадза процессмæ æрбацæуын æрмæстдæр уæд, кæд æнахъомы хуыздæр интерестæ уый домынц.

11. Бинонты ‘хсæн фыдракæнды, сылгоймæгты ныхмæ тыхми кæнæ/та бинонты ‘хсæн тыхми​дзинады фæдыл, æнахъом гоймаджы/æвдисæны æмæ æнахъом амæттаджы фарста кæныны/æрфарсты бар нæй, афтæ-ма хъахъхъæнæн кæнæ æфхæрæн бардзырд дæтгæйæ æмæ тыхмидзинады цауы æнахъом, социалон кусæг куы рахæссы уынаффæ æнахъомы хицæн кæныны тыххæй сылгоймæгты ныхмæ тыхмийы кæнæ/та бинонты ‘хсæн тыхмийы амæттаг æнахъомы цауы æфхæрæг ныййарæджы (ныййарджыты) кæнæ æндæр закъонон минæвары цур.

Гуырдзыстоны 2015 азы 18 декабры закъон №4679 - веб-фарс, 29.12.2015аз. 

Гуырдзыстоны 2016 азы 22 июны закъон №5453 - веб-фарс, 12.07.2016аз.
Гуырдзыстоны 2017 азы 4 майы закъон №769 - веб-фарс, 25.05.2017аз.
Гуырдзыстоны 2018 азы 4 майы закъон №2271 – веб-фарс, 21.05.2018аз.
Гуырдзыстоны 2018 азы 30 майы закъон №2390 – веб-фарс, 12.06.2018аз.
Гуырдзыстоны 2020 азы 20 мартъийы закъон №5863 – веб-фарс, 23.03.2020аз.
Статья 53. Хицæн фæдагуырдон мадзæлтты ауадзыны хицæндзинæдтæ  
1. Басгæрстытæ æмæ æндæр фæдагуырдон мадзæлттæ, кæцытæ æххæст кæнынц æнахъомы буары мидæг басгарын кæнæ йæ буарæй исты дзаума сисын, гæнæн ис æрмæстдæр тæрхондоны бардзырдмæ гæсгæ æххæстгонд цæуой, кæд æнахъомы æнæниздзинадæн кæнæ цардæн тæссаг нæу. Ахæм цауы пайдагонд цæуы, Гуырдзыстоны тугтæрхонон процессуалон Кодексы 112-æм статьяйы 5-æм хайæ сфидаргонд фæтк.  
2. Æнахъомы буарæй дзаума сисын хъуамæ æххæстгонд æрцæуа ахæм уагдоны, кæцыйы ис лицензи/барлæвæрд медицинон архайды тыххæй, æмæ дзы хайад исынц дохтыр кæнæ медици​нон хо æмæ æнахъомы закъонон минæвар, фæлæ æнахъомы фæндоны цауы та – афтæ-ма адвокаты цур дæр.
3. Басгæрст æмæ æндæр фæдагуырдон архайдтытæ, кæцытæ хауынц æнахъомы хайгай кæнæ æнæхъæнæй сбæгънæг кæнынмæ, гæнæн ис ауадзын æрмæстдæр тæрхондоны бардзырдмæ гæсгæ, æнахъомы закъонон минæвары раз, æнахъомы фæндоны цауы та – афтæ-ма адвокаты цур дæр, уыцы цауы йеддæмæ, кæд уæвы Гуырдзыстоны тугтæрхонон процессуалон кодексы 112-æм статьяйы 5-æм хайæ æркастгонд æнæаргъæвгæ хъæугæдзинад.  
4. Ацы статьяйы фыццаг æмæ 3-аг хæйттæй æркастгонд цауты фæдагуырдон архайд чи уадзы, уый хъуамæ уа æнахъомимæ иу æрдон.  

5. Ацы статьяйы 1-аг æмæ 3-аг хæйттæй æркастгонд цауты тæрхонгæнæг фарста скъуыддзаг кæны æнæ ныхасæй байхъуыстæй, æмбæлон курдиаты балæвæрдæй иуылæрæгмæ 12 сахатмæ.  
6. Тæрхонгæнæджы рахаст тæрхоны хъуамæ нысангонд уа:  
а) уый сарæзты датæ æмæ бынат;

б) тæрхондоны ном, тæрхонгæнæджы ном æмæ мыггаг;

в) тæрхондонмæ æмбæлон курдиатимæ чи бахатыд, уыцы гоймаг;

г) æнахъом, кæцыйы ныхмæ хъæуы ауадзын фæдагуырдон мадзал;

д) æнхъæлцон фыдракæнды фактивон æууæлтæ;

е) фæдагуырдон архайд ауадзыны æнæмæнгдзинады бæлвырдад;

ж) басгæрсты кæнæ байсты рæстæджы æнхъæлцон дзаума, предмет буаргъæд кæнæ æндæр объект æмæ йæ иумæйаг нысæнттæ; 

з) ныхмæлæуд кæнгæйæ тыхмийы пропорцион мадзалæй спайда кæныны бар;

и) уынаффæйы æмгъуыд;

æ) уынаффæ чи хъуамæ сæххæст кæна, уыцы гоймаг кæнæ орган;

к) тæрхонгæнæджы къухфыст (уыцы нымæцы электронон).
7. Кæд æнахъом разы нæу, цæмæй  ацы статьяйы 1-аг æмæ 3-аг хæйттæй æркастгонд цауты фæдагуырдон архæйдтыты уый закъонон минæвар хайад иса, кæнæ кæд уый хайадист æнæамалдзинад у, уæд фæдагуырдон архайдтыты хайад исы æмбæлон æрды  процессуалон минæвар.  
Хай V
Æнахъомы хъуыддаг тæрхондоны равзарын æмæ профилактикæйы мадзæлттæ  
Сæр VIII

Æнахъомы хъуыддаг тæрхондоны равзарын
Статья 54. Æнахъомы фыццаг бавдыст тæрхондонмæ  
Æнахъомы ахсты фæстæ гæнæнмæ гæсгæ, тагъд, фæлæ иуылæрæгмæ 48 сахатмæ, прокурор хъуамæ бавдиса фæдагуырды бынатмæ гæсгæ магистрат тæрхонгæнæгæн курдиаты тæрхоны мадзалы спайда кæныны тыххæй.
Статья 55. Æнахъомы хъуыддаг тæрхондоны рæстаг æмæ тагъд равзарыны бар  
1. Æнахъом гæнæн ис нымад уа аххосджыныл иуылфылдæр 6 мæйы, цалынмæ тæрхондоны развæлгъау рабадт райдайа 1 фыдракæнды тыххæй, кæд йæ ныхмæ ног аххосæгтæ æндæр фыдракæнды тыххæй бавдыст нæ уыд.  
2. Апелляцион тæрхондоны рабадт æнахъомы хъуыддагыл уагъд цæуы апелляцийы райсты тыххæй хъусынгæнинагæй 2 къуырийы æмгъуыдмæ. Апелляцион тæрхондон йæ тæрхон ныхасæй байхъуыстæй рахæссы апелляцийы райсты тыххæй хъусынгæнинагæй 1 мæйы æмгъуыдмæ.  
3. Æнахъомы хъуыддаджы кассацион тæрхондоны рабадт уагъд цæуы 2 къуырийы æмгъуыдмæ апелляцийы райсты тыххæй хъусынгæнинагæй. Кассацион тæрхондон апелляцийы фæдыл хатдзæггæнæн уынаффæ дæтты 3 мæйы æмгъуыдмæ, кассацион тæрхондоны апелляцийы райсты тыххæй хъусынгæнинагæй.

Статья 56. Æнахъомы хъуыддаг тæрхондоны равзарыны хайадист  
1. Æнахъомы хъуыддаг равзарыны хайадисыны ахъаз кæныны нысанæй тæрхондон:  
а) æххæст кæны, цæмæй хъуыддаг тæрхондоны æвзæрст цæуа æнахъомы æнкъарæнтæ æмæ æмбарынады фæлтæрдтæм гæсгæ;

б) рабадты ‘хсæн æмбаргæ интервалæй расиды аулæфт  æнахъомы кары, æнæниздзинады, рæзты æмæ æндæр уавæртæм гæсгæйæ, 
2. Æнæруадзгæ у æнахъомы хъуыддаг тæрхондоны равзарын уый фæсауонæй, уыцы цауы йеддæмæ, кæд уый йæхи иуварс кæны тæрхондонмæ æрбацæуынæй æмæ рабадты аргъæвды тыххæй хъуыддаг æмбæлон æмгъуыдмæ къуылымпыгонд цæуы.

Статья 57. Æнахъомы аххосджыныл банымады бар  
Æнахъомы аххосджыныл банымайыны тыххæй уынаффæ рахæсгæйæ, тæрхондон æндæр, æмбæлон уавæртимæ иумæ нымадмæ исы æнахъомы æнкъарæны æмæ æмбарынады фæлтæр​дты, фарста кæныны дæргъвæтиндзинады, æбæрæгады кæнæ гæнæнуæвæг ахсты тасы.
Статья 58. Бæлвырдгæнæнты иртасæны процессыл уæвыны бары арæнæвæрд 
1. Тæрхондонæн бар ис, фарсы куырдиатæй кæнæ йæхи хъæппæрисæй, æнахъомы тæрхондоны залæй аиуварс кæныны тыххæй уынаффæ рахæсса, кæд æмæ ацы уынаффæ æнахъомы хуыздæр интерестæн лæггад кæны. Æнахъом тæрхондоны рабадтыл цас рæстæг хъуамæ уа, уый хъуамæ бæрæггонд цæуа цыбыр æмгъуыдæй.   
2. Æнахъомы тæрхондоны рабадты залæй аиуварс кæныны тыххæй тæрхоны рахастæй уайтагъд тæрхонгæнæг фæрстæн бамбарын кæндзæн уыцы тæрхондоны рабадтыл ууыл бахъаст кæныны бары, кæцы расайы бæлвырдгæнæнты иртасæны процессы æрурæды.

3. Æнахъомы тæрхондоны рабадты залмæ æрбаздæхты фæстæ тæрхондон æмбæлон формæйæ æмæ гуырахстæй бамбарын кæндзæн æнахъомæн æнæуый уæвгæйæ сбæрæггонд бæлвырд​гæнæнты мидисы.  
4. Тæрхонгæнæджы тæрхоны рахастмæ æнæкæсгæйæ, æнахъомы тæрхондоны залæй аиуварс кæныны тыххæй, тæрхондоны рабадтмæ æдзухдæр æрбацæуынц æнахъом аххосджыны адвокат æмæ закъонон минæвар.
Статья 59. Æнахъомы хъуыддаг тæрхондоны равзарыны æндæр миниуджытæ  
1. Æнахъомы ныхмæ зылынгæнæг тæрхоны рахасты цауы тæрхондон расиды, цæмæй æнахъом ахосджыныл нымад кæй æрцыд, æмæ уымæн тæрхоны хаст кæй цæуы Гуырдзыстоны тугтæрхоны процессуалон Кодексы 272-аг статьяйы, 273-аг статьяйы фыццаг хайы, 274-æм статьяйы фыццаг хайы «а»-«в» дæлпунктты æмæ 2-аг хайы домæнты æмбæлон уавæртæ. Аимæ, зылынгæнæг тæрхоны расидынæй уайтагъд тæрхондоны рабадты сæрдар снысан кæны æфхæрды снысан кæныны рабадты датæ. Æфхæрды снысан кæныны рабадт хъуамæ уагъд æрцæуа зылынгæнæг тæрхоны расидынæй иуылæрæгмæ 7 бонмæ.  
2. Тæрхоны снысан кæныны рабадтыл тæрхонгæнæг рахæссы Гуырдзыстоны тугтæрхоны процессуалон Кодексы 269-æм статьяйы 3-аг хайы «а»-«в» дæлпункттæй æркастгонд иуæй-иу  уынаффæ, цæй фæстиуæгæн дæр, рахаст уынаффæмæ гæсгæ, зылынгæнæг тæрхоны бахæссы уыцы статьяйы æмæ  273-аг æмæ 274-æм статьяты æндæр домæнты æмбæлон уавæртæ.   
21. Процессуалон бадзырды сбæлвырд кæныны цауы ацы статьяйы фыццаг æмæ 2-аг хæйттæй æркастгонд фарстæтæ иу тæрхондоны рабадтыл æвзæрст цæуы.  
3. Æнахъом аххосджыны хъуыддаг ардхæрд тæрхонгæнæг къорды хайадистæй равзæрст нæ цæуы.  
Гуырдзыстоны 2018 азы 30 майы закъон №2390 – веб-фарс, 12.06.2018аз.
Сæр IX

Профилактикæйы мадзæлттæ
Статья 60. Профилактикæйы мадзæлттæ
1. Æнахъом азымгонды тыххæй æфхæрды мадзалы хуызæй гæнæн ис пайдгонд æрцæуа цæстдардмæ адæттын, бадзырд æмбæлон уагахасты тыххæй, сæрмагонд гаранти, цъынды, ахæстоны фæбадын.  
2. Æнахъом азымгонды тыххæй æфхæрæн мадзалимæ иумæ гæнæн ис пайдагонд æрцæуа Гуырдзыстоны тугтæрхоны процессуалон Кодексы 199-æм статьяйы 2-аг хайæ æркастгонд 1 кæнæ цалдæр мадзал.  
Статья 61. Цæстдардмæ адæттын  
1. Æнахъомы ныййарæджы, æндæр æввахс хæстæджы, æвджиды кæнæ хъомылгæнæджы кæнæ специалон сывæллæтты уагдоны администрацийы цæстдардмæ адæттыны нысан у, нысангонд адæймæгтæй сæ иу кæнæ администраци йæхимæ райса æнахъомы фæдагурæгимæ, прокуроримæ, тæрхондоны расидыны æмæ аккаг уагахасты фыстæй хæс.  
2. Æнахъомы ацы статьяйы фыццаг хайæ сфидаргонд фæткæй цæстдардмæ адæттын гæнæн ис æрмæст æнахъомы æмæ уыцы гоймаджы разыдзинадæй, кæцымæ уый лæвæрд цæуы. Ацы адæймагæн бар ис, æнахъоммæ йæ цæст дарынæй кæдфæнды дæр ма сразы уа, кæд нымайы, цæмæй йæ бон нæу сифтонг кæна уый æмбæлон уагахасты.  
3. Æнахъоммæ йæ цæст чи дары, уыцы гоймагæн йæ къухфыст байсгæйæ хъуамæ фехъусын кæной, æнахъомы ныхмæ цы аххосæгтæ æвæрд æрцыд, уыдоны тыххæй æнхъæлмæкæсинаг æфхæрды хуыз æмæ бæрц æмæ бæрндзинад, кæцы уымæн нысангонд æрцæудзæн, кæд æнахъом, кæцымæ уый кæсы, нæ сæххæст кæна аккаг уагахасты хæсы.

4. Æнахъомы цæстдарды хæсы æнæххæсткæнынады цауы тæрхондонæн бар ис, фарсы курдиатмæ гæсгæ гоймаг, кæцы æнахъоммæ йæ цæст дардта,фæивар кæна 100-æй 500 ларийы онг, уыцы цауы йеддæмæ, кæд хæсы нæсæххæст кæнынæн уымæн объективон аххосаг уыд.  
Статья 62. Бадзырд æнæбацыд æмæ æмбæлон уагахасты тыххæй  
Æнæбацыд æмæ æмбæлон уагахасты бадзырдæй гæнæн ис спайда кæной æнахъом аххосджыны ныхмæ къаддæр уæззау кæнæ æнæхъусдард фыдракæнды тыххæй.
Статья 63. Цъынды (залог)
Цъындыйы суммæйы бæрц бæрæггонд цæуы æнахъом азымгонд цы фыдракæнд сарæзта уый уæззаудзинады æмæ уый мулкон фæрæзтæм гæсгæйæ. Цъындыйы суммæ  гæнæн ис цыфæнды бæрцæй сбæрæг кæнын.  
Статья 64. Ахæстоны бадын 
1. Æнахъом азымгонды тыххæй ахæстоны фæбадыны, куыд карз мадзалы, спайда кæнын уагъд цæуы ахæм уавæрты: 
а) ахæстоны бадын нысангонд цæуы куыд æфхæрд, æнхъæлцау æрцæугæ фыдракæнды тыххæй;

б) ахæстоны фæбадын у иунæг-иу фæрæз, кæцы ифтонг кæны, цæмæй аиуварсгонд æрцæуа æнахъом аххосджыны лидзын, уый рдыгæй рæсттæрхоны æххæст кæнынæн кæнæ бæлвырд​гæнæнты райсынæн къуылымпы кæнын кæнæ ног фыдракæнд саразын;

в) нысан, кæцыйæн æнахъом аххосджыны ахæстоны фæбадын лæггад кæны, уæлдæр у уый сæрибардзинады интерестæй.

2. Кæд æнахъом аххосджын ахæст у, уæд йæ ахæстоны фæбадыны иумæйаг æмгъуыд уæлæмхас тæрхондоны рабадты агъоммæ ма хъуамæ уа уый ахстæй 40 бонæй фылдæр. Ацы æмгъуыды фæстæ æнахъом азымгонд хъуамæ ссæрибар уа ахæстонæй. Кæд æмæ развæлгъау тæрхондоны рабадт банысангонд æмгъуыдмæ ауадзын нæ бантыст, уæд арæзт цæуы Гуырдзыстоны тугтæр​хоны процессуалон Кодексæй сфидаргонд фæткмæ гæсгæ.

3. Кæд æнахъом азымгондæн ахæстоны фæбадыны тæрхон рахастой, уæд тæрхонгæнæг хæс​джын у æркæса ахæстоны фæбадыны æнæмæнгдзинады фарстмæ фыццаг развæлгъау рабадтыл, æнæкæсгæ уымæ, æмæ фарс бавдыста æви нæ курдиат ахæстоны бадыны фæивыны кæнæ аивды тыххæй. Уый фæстæ тæрхонгæнæг хæсджын у, йæхи хъæппæрисæй, æппынкъаддæр алы 20 боны иу хатт æркæса ахст йæ тыхы ныууадзыны æнæмæнгдзинады фарстамæ. Ахæстоны фæбадыны адарддæр кæныны, фæивыны кæнæ аивыны фарстæйы æвзаргæйæ бæлвырдгæнæн уаргъ æвæрд цæуы прокуратурæйыл.

4. Æнахъом аххосджыны ахæстоны бадыны иумæйаг æмгъуыд ма хъуамæ уа 6 мæйæ фылдæр.

5. Ахæстоны бадын пайдагонд нæ цæуы сабийы барты Кодексы 26-æм статьяйы 8-æм хайæ æркастгонд æнахъомы тыххæй, Гуырдзыстоны закъондæттынады æркастгонд цауты йеддæмæ.   
Гуырдзыстоны 2019 азы 20 сентябры закъон №5015 – веб-фарс, 27.09.2019аз.
Гуырдзыстоны 2020 азы 21 майы закъон №5915 – веб-фарс, 25.05.2020аз.
Хай VI

Æнахъомы æфхæрд  
Сæр X

Æнахъомы æфхæрды нысан æмæ хуызтæ, дзырдæй тæрхон  
Статья 65. Æнахъомы æфхæрды нысан
Æнахъомæн снысангонд тæрхоны нысан у æнахъомы ресоциализаци-реабилитаци æмæ ног фыдракæнды ма руадзын. 
Статья 66. Æнахъомы æфхæрды хуызтæ  
Æнахъомы æфхæрды хуызтæ сты:

а) ивар;

б) хæдзарон ахст;

в) куысты бары байсын;

г) æхсæнадæн пайдайаг куыст;
д) (ист у - 01.06.2017, №949);

е) æмгъуыдон ахæсты фæбадын.  
Гуырдзыстоны 2017 азы 1 июны закъон №949 - веб-фарс, 20.06.2017аз.
Статья 67. Æнахъомы сæйраг æмæ уæлæмхас æфхæрдтæ  
1. Æнахъомæн гæнæн ис æрмæст сæйраг æфхæрдæн снысан кæной æмгъуыдон ахæстоны бадыны тæрхон.  
2. Æнахъомæн ивар, хæдзарон ахст, куысты бары байсын æмæ æхсæнадæн пайдайаг куыст гæнæн ис снысан кæной куыд сæйраг, афтæ  уæлæмхас æфхæрдæн.   
3. Сæйраг æфхæрдимæ иумæ гæнæн ис æрмæст 1 уæлæмхас æфхæрды снысан кæнын.  
4. Æнахъомæн æфхæрдимæ иумæ гæнæн ис снысан уа ацы Кодексы 42-æм статьяйы фыццаг хайæ æркастгонд 1 кæнæ цалдæр мадзал.  
Гуырдзыстоны 2017 азы 1 июны закъон №949 - веб-фарс, 20.06.2017аз.
Статья 68. Ивар 
1. Æнахъомæн гæнæн ис ивар снысан уа æрмæст уыцы цауы, кæд уымæн ис хæдбар æфтиаг закъонон архайдæй.  
2. Æнахъомæн ивар снысан кæнгæйæ, Гуырдзыстоны тугтæрхоны Кодексæй сфидаргонд минималон бæрц фæкъаддæр вæййы æрдæгыл.  
Статья 69. Хæдзарон ахст
1. Хæдзарон ахст у æнахъомæн æхсæвæй-бонæй бæрæггонд периоды йæ цæрæн бынаты уæвыны хæсы снысан кæныны.  
2. Æнахъомæн хæдзарон ахст нысангонд цæуы 6 мæйæ 1 азмæ æмгъуыдæй. 
3. Æнахъомæн хæдзарон ахст гæнæн ис снысан кæной къаддæр уæззау фыдракæнды сарæзты цауы. 
4. Æнахъомæн хæдзарон ахст афтæ хъуамæ снысан кæной, цæмæй уый æххæст кæнын ма хъыгдара мыздфидгæ куысты æххæст кæнынæн кæнæ ахуыры процессæн. 
5. Хæдзары ахст фылдæр хатт æххæстгонд цæуы электронон мониторингы фæрцы. Электрон цæстдардæй пайда кæныны фæдыл уынаффæ исы агентад.  
Гуырдзыстоны 2019 азы 29 ноябры закъон №5396 – веб-фарс, 10.12.2019аз.
Статья 70. Куысты бары байсын  
Æнахъомæн куысты бары байсын нысангонд цæуы 1 азæй 3 азмæ æмгъуыдæй.

Статья 71. Æхсæнадæн пайдайаг куыст  
1. Æнахъомæн лæвæрд цæуы æхсæнадæн пайдайаг куыст 40-æй 300 сахаты онг æмгъуыдæй. Æрвылбонæн ахæм куысты дæргъвæтиндзинад ма хъуамæ ма уа 4 сахатæй фылдæр.  
2. Ахæстоны фæбадын æхсæнадæн пайдайаг куыстæй фæивыны кæнæ кæнæ фарсыты ‘хсæн процессуалон бадзырд куы уа, уæд æхсæнадæн пайдайаг куыст гæнæн ис æмæ лæвæрд æрцæуа фылдæр æмгъуыдæй. Уæлæмхас æфхæрдæй æхсæнадæн пайдайаг куыст гæнæн ис нысангондл æрцæуа ноджы цыбырдæр æмгъуыдæй дæр.   
3. Æнахъомæн хъуамæ снысан кæной æхсæнадæн пайдайаг куыст афтæ, цæмæй йæ æххæст кæнын ма хъыгдара мыздфидгæ куысты æххæст кæнынæн кæнæ ахуыры процессæн.

4. Æхсæнадæн пайдайаг куыст снысан кæнгæйæ, хуыздæр у æнахъом тæрхонгонды ахæм ран кусынмæ арвитын, цыран райсдзæн æнæмæнгхъæуæг фæлтæрддзинад æмæ арæхстдзинæдтæ æхсæнады уæнг суæвынæн.

5. Æнахъомæн уæлæмхас æфхæрды хуызы снысан кæнæн ис æхсæнадон куыст уыцы цауы дæр, кæд уый Гуырдзыстоны тугтæрхоны Кодексы æмбæлон статьяйæ æфхæрды хуызæй æркаст​гонд нæу.   
Статья 72. (Ист у)

Гуырдзыстоны 2017 азы 1 июны закъон №949 - веб-фарс, 20.06.2017аз.
Статья 73. Æмгъуыдон сæрибардзинады байст  
1. Æнахъомæн гæнæн ис стæрхон кæной ахæстоны фæбадыны æмгъуыд, кæд уый сарæзта уæззау кæнæ уæлдай уæззау фыдракæнд, кæнæ та йæхи аиуварс кæна æнæахст тæрхонæй, кæнæ та ивгъуыд рæстæджы йæ ныхмæ куы уыд зылынгæнæг тæрхон рахаст.  
2. 14 азæй 16 азмæ кары æнахъомæн снысангонд ахæстоны фæбадыны æмгъуыд фæкъаддæр вæййы 1/3 хайæ. Уымæй уæлдай ма кæронбæттæн тæрхоны æмгъуыд ма хъуамæ уа 10 азæй фылдæр.  
3. 16 азæй 18 азмæ кары æнахъомæн снысангонд ахæстоны фæбадыны æмгъуыд фæкъаддæр вæййы 1/4 хайæ. Уымæй уæлдай ма кæронбæттæн тæрхоны æмгъуыд ма хъуамæ уа 12 азæй фылдæр.  
4. Ацы статьяйы 2-аг æмæ 3-аг хæйттæ æххæстгонд цæуынц ацы Кодексы 76-æм статьяйы нысангонд уавæртæм æнæкæсгæйæ.

Статья 74. Дзырдæй тæрхон  
Кæд æнахъом, кæцыйæн тæрхонгонд нæ уыд барæй фыдракæнды тыххæй, сарæзта къаддæр уæззау кæнæ уæззау фыдракæнд, уæд тæрхондонæн бар ис, сбæлвырд кæна, цæмæй снысангонд тæрхон хъуамæ нымад æрцæуа уæлæмхас тæрхоныл.
Сæр XI

Æнахъомæн æфхæрды снысан кæнын 
Статья 75. Æнахъомæн æфхæрды снысан кæныны иумæйаг райдиантæ  
1. Æнахъомæн тæрхон кæнгæйæ тæрхонгæнæг, фыццаджыдæр, нымайы уый иуылхуыздæр интересты æмæ индивидуалон аргълæвæрды хыгъдлæвæрды.  
2. Æнахъомæн æнæахст æфхæрды снысан кæнгæйæ тæрхонгæнæг барджын у æнæахст тæрхонимæ иумæ уымæн нысангонд æрцæуа цы Кодексы 45-æм статьяйæ æркастгонд иу кæнæ цалдæр хæс. Ацы цауы æнæруадзгæ у æнахъомæн ахæм хæс снысан кæнын, кæцы, стыр æнхъæлцæй, нæ сæххæст уыдзæн кæнæ та йæ æххæст кæнын æнахъомы менталитеты æмæ физикон гæнæнтæй уæлдæр у.

3. Æнæахст æфхæрды сæххæст кæныны тыххæй, æнахъом æмæ уый закъонон минæвары разыдзинадæй гæнæн ис спайда кæной электрон мониторингæй 1 азмæ æмгъуыдæй. Ацы фæтк нæ архайы ацы Кодексы 69-æм статьяйы 5-æм хайæ æркастгонд цауы.

4. Электрон цæстдарды фæрæзтæй пайда кæныны фæтк æмæ методологи бæрæггонд цæуы Гуырдзыстоны юстицийы министры бардзырдæй.

Гуырдзыстоны 2018 азы 5 июлы закъон №3033 – веб-фарс, 11.07.2018аз.
Статья 76. Æнахъомæн закъонæй æркастгонд ноджы рогдæр æфхæрды снысан кæнын  
Тæрхонгæнæг барджын у æнахъомæн снысан кæна закъонæй æркастгонд  арæнæй къаддæр кæнæ æндæр, ноджы рогдæр æфхæрд, кæд æмæ уый ивгъуыд рæстæджы тæрхонгонд нæ уыд æмæ дзы ис фæрогдæргæнæг уавæртæ, кæцыты тыххæй æмбæлон у æфхæрын закъонæй цы æфхæрд ис, уымæй рогдæр æфхæрд.

Сæр XII

Æнæахст æфхæрды сæххæст кæнын
Статья 77. Æнæахст æфхæрды сæххæст кæнын
1. Ацы кодексы 66-æм статьяйы «а» дæлпунктæй æркастгонд æфхæрды æххæст кæныны «Æххæстгæнæн уагдæтты тыххæй» Гуырдзыстоны закъонæй сфидаргонд фæткæй ифтонг кæны æхсæнадон барады юридикон гоймаг – æххæстгæнæны национ бюро, фæлæ уыцы статьяйы «б»-«г» дæлпункттæй æркастгонд æфхæрды æххæст кæныны «Фыдракæнды превенци, æнæахст æфхæрдты æххæст кæныны фæткы æмæ пробацийы тыххæй». Гуырдзыстоны закъонæй сфидаргонд фæткæй ифтонг кæны агентад.   
2. Æнахъомæн æхсæнадæн пайдайаг куысты снысанкæнгæйæ уый ахицæн кæныны райдыдмæ, ацы кæнæ æндæр æнæахст æфхæрдты ахицæн кæныны æмæ дзырдæй тæрхоны ахицæн кæныны процессы æххæсткардзинады сæххæсты цауы тæрхонгонд адарддæр кæны тæрхонæй æнахъо​мæн снысангонд æфхæрды ахицæн кæнын. Ахæм цауы пайдагонд цæуы ацы Кодексы æмбæлон уагæвæрдтæ.

3. Æнахъомы рдыгæй «Фыдракæнды превенцийы, æнæахст æфхæрдты æххæст кæныны фæткы æмæ пробацийы тыххæй» Гуырдзыстоны закъонæй сфидаргонд режимы халыны цауы агентады территориалон органы – фыдракæнды превенцийы, æнæахæстоны æфхæрдты æххæст кæныны æмæ пробацийы бюройы барлæвæрд гоймаг аразы фæдзæхсты тыххæй протоколы, кæцы æвæрцонæй тæрхонгондæн лæвæрд цæуы кæнæ та æрвыст цæуы постæйæ (тæрхонгондæн протоколы постæйæ арвитгæйæ арæзт цæуы æмбæлон фыст).

4. Æнахъом ссæрибар у «Фыдракæнды превенцийы, æнæахæст æфхæрдты æххæст кæныны фæткы æмæ пробацийы тыххæй» Гуырдзыстоны закъонæй сфидаргонд аргъы бафидыны хæсæй. 

5. Æнахъомы рдыгæй æнæахст тæрхоны, дзырдæй тæрхоны кæнæ снысангонд хæсæй хи аиуварс кæныны цауы тæрхонгæнæг агентады бавдыст æмæ æмбæлон æрмæгмæ æркæсыны бындурыл, бавдыстæй 7 боны æмгъуыдмæ райсы уынаффæ æнæахст тæрхоны, дзырдæй тæрхоны кæнæ снысангонд хæсы æнæивгæйæ ныууадзыны кæнæ йæ аивыны тыххæй. Тæрхонгæнæг æркæсдзæн агентады бавдыстмæ уагдоны пробацион кусæг æмæ æнахъомы закъонон минæвары хайадистæй. Тæрхонгæнæгæн бар ис, фарсы инициативæй æвдисæнтæм фæсидын æмæ сæ фарста кæнын.

6. Ивар бафидынæй æнахъом куы аирвæза, уæд тæрхонгæнæг, æхсæнадон барады юридикон гоймаг – æххæстгæнæн национ бюройы бавдыст æмæ æмбæлон æрмæгмæ æркæсыны бындурыл, бавдыстæй 2 къуырийы æмгъуыдмæ, райсы уынаффæ ивар æнæивгæйæ ныууадзын кæнæ йæ аивын. Тæрхонгæнæг бавдыстмæ æркæсдзæн æхсæнадон барадмæ гæсгæ юридикон уæнгы минæвар – æххæстгæнæн национ бюройы æмæ æнахъомы закъонон минæвары хайадистæй. Тæрхонгæнæгæн бар ис, фарсы инициативæй æвдисæнтæм фæсидын æмæ сæ фарста кæнын.

7. Кæд æнæахст кæнæ/та уæлæмхас тæрхон æххæст кæныны рæстæджы æнахъом сарæзта къаддæр уæззау кæнæ æнæхъусдард уæззау фыдракæнд, уæд тæрхондон рахæссы уынаффæ æнæахст кæнæ/та уæлæмхас тæрхон йæ тыхы ныууадзыныл æмæ æнахъомы рдыгæй уæззау кæнæ уæлдай уæззау фыдракæнды цауы, тæрхонгæнæг рахæссы уынаффæ ахæстоны фæбадыны тыххæй æфхæрдæй.

8. Тæрхонæй снысангонд æфхæрды æндæр æфхæрдæй баивыны цауы æнахъомæн цы тæрхоны æххæст кæнын хъæуы уый бæрцы сбæлвырд кæнгæйæ, ахицæнгонд æфхæрдмæ гæсгæйæ, кæрæдзийы æмхуызоныл нымад цæуынц 1 бон хæдзары ахст, 5 сахаты æхсæнадæн пайдайаг куыст, 50 лари ивар, 1 бон æмгъуыдон ахæстоны фæбадын.

9. Æнахъомæн æнæахст æфхæрды кæнæ/та дзырдæй тæрхоны фæивыны цауы тæрхондон къухдариуæг кæны ацы Кодексæй.

10. Æнæахст æфхæрды лæвæрд æнахъомы/дзырдæй тæрхонгонд æнахъомы сæххæстгонд æххæстгæнæн хъуыддаг иуылфылдæр 10 азы æмгъуыдæй æфснайд цæуы агентады архивы æмæ уыцы æмгъуыд куы фæвæййы уæд куынæггонд цæуы.

Гуырдзыстоны 2017 азы 1 июны закъон №949 - веб-фарс, 20.06.2017аз.
Гуырдзыстоны 2018 азы 30 майы закъон №2390 – веб-фарс, 12.06.2018аз.
Гуырдзыстоны 2019 азы 29 ноябры закъон №5396 – веб-фарс, 10.12.2019аз.
Статья 78. Æнæахст æфхæрды, дзырдæй тæрхоны, снысангонд хæсы ивды хъаст кæнын  
Æнахъомæн, уый закъонон минæварæн кæнæ адвокатæн бар ис, хъаст бадæттын æнæахст æфхæрды, дзырдæй тæрхоны кæнæ снысангонд хæсы аивды фæдыл уынаффæйыл йæ раттынæй 1 мæйы æмгъуыдмæ. Апелляцион тæрхондоны уынаффæ кæронбæттæн у. Уыцы цауты æххæс​т​гонд цæуынц Гуырдзыстоны тугтæрхоны процессуалон Кодексы XXV сæры æмбæлон уагæвæрдтæ, ацы Кодексæй æнахъомы хъуыддагмæ æркæсынæн цы сæрмагонд æмгъуыдтæ снысан кодтой, уыдонмæ гæсгæйæ.
Хай VII

Æнахъомты ахст, æнахъомтæн сæрибардзинады байст, дзырдæй тæрхоны æмæ æфхæрды ахицæн кæныны фæстæ æнахъомтæн æххуыс кæнын
Сæр XIII

Æнахъомты ахæстоны æмæ сæрибардзинады байсты уагдæтты уæвыны уавæртæ  
Статья 79. Æнахъомты ахæстоны æмæ сæрибардзинады байсты уагдæтты бакæнын  
1. Æнахъом азымгонд, кæцыйы тыххæй дæр ахæстоны фæбадыны хуызæй пайдагонд уыд куыд профилактикон мадзал, æвæрд цæуы ахæстоны æнахъомты хайады, æнахъом тæрхонгонд, кæцыйæн ахæстоны фæбадыны тæрхон рахастой, æвæрд цæуы æнахъомты реабилитацион уагдоны. Æнахъом азымгонд/тæрхонгонд кæм ис, уыцы изоляторы лæггæдтæ хъуамæ дзуапп дæттой йæ æнæниздзинад хъахъхъæныны æмæ йæ кадæн аргъ кæныны домæнтæн. 
2. Æнахъомы иуылхуыздæр интересты бахъахъхъæнынæн ахæстоны кæнæ сæрибардзинады байсты уагдоны хъуамæ уой фаг квалификацион æмæ бацæттæгонд персонал (педиатр, дохтыр, медицинон хо, психолог, психиатр, социалон кусæг æмæ æнд.).

3. Æнахъомты реабилитацион уагдоны æнахъомтæ конд цæуынц сæрмагонд цæрæнуæтты, кæцыты цæстуынгæ кæнæ/та электрон фæрæзтæй гæнæн ис цæстдарæн æмæ контроль кæнын пенитенциарон Кодексы 58-æм статьямæ гæсгæ.

Гуырдзыстоны 2023 азы 15 декабры закъон №3989 – веб-фарс, 26.12.2023аз.
Статья 80. Æнахъомты реабилитацион уагдоны сæрибардзинады байсты æххæст кæныны хицæндзинæдтæ 
Гуырдзыстоны Парламенты ратифициргонд æхсæнадæмон бадзырдты æмæ фидыдтæй æркаст​гонд æнахъомты хъахъхъæныны æмæ сæм хъус дарыны сæрмагонд интерестæм гæсгæйæ, Гуырдзыстоны юстицийы министр бæрæг кæны:  
а) æнахъомты реабилитацион уагдоны ахæстоны фæбадыны фæтк æмæ уавæртæ;

б) æнахъомты реабилитацион уагдоны структурæ æмæ архайды хуыз;

в) æнахъом тæрхонгондты æфхæрды индивидуалон пълан кæныны фæтк;

г) æнахъом тæрхонгондтæн разæнгардгæнæн формæтæ æмæ æндæр мадзæлттæй пайда кæныны фæтк;

д) æнахъом тæрхонгондтæн дисциплинарон æфхæрд æххæст кæныны фæтк;

е) æнахъом тæрхонгондты курдиæттæ æмæ хъастытимæ баст хъуыддæгтæ;

ж) æнахъом тæрхонгондты реабилитацион процесс сорганизаци кæныны фæтк;

з) æнахъом тæрхонгондтæн æдасдзинады мадзæлттæй æмæ сæрмагонд фадæттæй пайда кæны​ны уагæвæрдтæ æмæ уавæртæ;

и) æнахъом тæрхонгондты æмæ сæрмагонд хъуыддæгты реестр ауадзыны фæтк.

Гуырдзыстоны 2018 азы 5 июлы закъон №3033 – веб-фарс, 11.07.2018аз.
Статья 81. Æнахъомты хицæнтæй бакæнын   
1. Кæрæдзийæ хицæнæй хъуамæ конд цæуой:

а) аххосджын æмæ тæрхонгонд æнахъомтæ;

б) сылæрды æмæ нæлæрды æнахъомтæ.
2. Æнæруадзгæ у æнахъомы æххæсткарæнимæ иумæ бакæнын кæнæ иумæ транспортыл ласын, ацы статьяйы 4-æм хайæ æркастгонд цауы йеддæмæ.
3. Æнахъомты реабилитацион уагдоны цæмæй æдас уавæр уа æнахъомтæн, уый тыххæй сæ бакæнын хъæуы кары къордмæ гæсгæ, саразгæ фыдракæнды уæззаудзинадмæ, физикон æмæ психикон рæзтмæ гæсгæ, афтæ ма æндæр миниуджытæм гæсгæ, æнахъомы хуыздæр интерестæм гæсгæ.

4. Ацы статьяйы фыццаг хайы «б» дæлпунктæй æркастгонд фæткмæ æнæкæсгæйæ, æндæр æмæ æндæр гендерон æнахъомтæн сæ бон у иумæ архайын реабилитацион, ахуырадон, спортивон æмæ æндæр мадзæлтты.

5. Сылæрды æнахъом тæрхонгонд конд цæуы сылгоймæгты сæрмагонд уагдоны æнахъомты хайады, æмæ уымæ хауынц, æнахъомты реабилитацион уагдоны конд тæрхонгондæн цы нормæтæ снысан кодтой, уыдон.

Статья 82. Æнахъомты хоскæнын  
1. Æнахъом азымгонд/тæрхонгондæн лæвæрд цæуы регулярон медицинон басгæрст, æнæмæнг​хъæуæг хоскæнынад, профилактикон медицинон лæггæдтæ æмæ сæрмагонд медицинон кусæнгæрзтæ.   

2. Медицинон лæггæдтæ дæтгæйæ æнахъом азымгонды/тæрхонгонды буарыл зиан куы æрцæуа, уæд медицинон кусджытæ хæсджын сты æвæстиатæй фехъусын кæной æмбæлон фæдагуырдон органмæ, æнахъом азымгонд/тæрхонгонды закъонон минæвармæ æмæ уыцы пенитенциарон уагдоны къухдариуæгадæн, цыран конд у æнахъом азымгонд/​тæрхонгонд. Кæд æнахъом азымгондæн/тæрхонгондæн медицинон лæггæдтæ дæтгæйæ, медицинон кусæг бафиппайа уымæн исты физикон зианы кæнæ/та æндæр ахæм уавæры, кæцы æркæндзæн объектон гоймагæн нысангонд пациенты тыххæй гæнæнуæвæг хъизæмары кæнæ æндæр карз, æгъатыр кæнæ æгадгæнæг ахасты æххæст кæныны тыххæй гуырысходзинад, уæд æнахъом азымгонд/​тæрхонгонды медицинон басгæрст уагъд цæуы æнæ уый разыдзинадæй дæр.

Гуырдзыстоны 2023 азы 15 декабры закъон №3989 – веб-фарс, 26.12.2023аз.
Статья 83. Æнахъомы цардуагон æмæ хæлцы уавæртæ  
1. Æнахъом аххосджынæн/тæрхонгондæн хъуамæ уа хуыздæр цæрæнбынат æмæ хæлцадон уавæртæ иннæ аххосджынтимæ абаргæйæ.  
2. Æнахъом аххосджынæн/тæрхонгондæн хъуамæ лæвæрд æрцæуа йæ уавæрмæ гæсгæ хæлцады уавæртæ.

3. Æнахъомты реабилитацион уагдоны баконд æнахъом тæрхонгондæн бар ис, хæдбарæй, æнахъомты реабилитацион уагдоны боны фæткмæ гæсгæ, æфхæрды ахицæн кæныны индиви​дуалон пъланмæ гæсгæ змæла æнахъомты реабилитацион уагдоны территорийыл.   
Статья 84. Æнахъомтæн ахуырадон-реабилитацион программæты организаци кæнын  
1. Æнахъом азымгондæн/тæрхонгондæн хъуамæ уа фадат æххæст иумæйаг ахуырад райсын Гуырдзыстоны юстицийы министр æмæ Гуырдзыстоны ахуырады, зонады æмæ æвзонгады министры иумæйаг бардзырдæй сфидаргонд фæткмæ гæсгæ.  
2. Æнахъом азымгондæн/тæрхонгондæн райдиан ахуырады æмæ бындурон ахуырады раттын æнæмæнгхъæуæг сты.
3. Æнахъом аххосджынæн/тæрхонгондæн иумæйаг ахуырад дæттыны æмæ иумæйаг фæлтæрдты равзæрды/рæзты, афтæ-ма æнахъом тæрхонгондæн профессионалон ахуырады дæттыны нысанæй, ахæстоны уагдон/æнахъомты реабилитацион уагдон организаци кæны ахуырадон-реабилита​цион процессы.

4. Æнахъомты реабилитацион уагдоны та æнахъомæн профессионалон ахуырад райсыны уавæртæ хъуамæ арæзт æрцæуой пенитенциарон Кодексæй сфидаргонд фæткæй, кæцы ахъаз уыдзæн æнахъомты реабилитацион уагдонæй рацæуыны фæстæ уый куыстмæ бацæуынæн.

41. Æнахъом тæрхонгонд пайда кæны академион уæлдæр ахуырады фыццаг къæпхæныл ахуырады райсыны барæй, кæцы æххæстгонд цæуы пенитенциарон Кодексæй сфидаргонд фæткæй.

5. Æнахъомты реабилитацион уагдоны ныртæккæ цы ахуырадон процесс цæуы, уый хъуамæ æххæст кæна бæстæйы ахуырады стандарттæ.

6. Æнахъом азымгонды/тæрхонгонды рдыгæй аххосджынæй уæвыны/æфхæрды ахицæн кæны​ны периоды райсгæ ахуырады бæлвырдгæнæн документы (диплом, сертификат, аттестат æмæ æнд.) амынд нæ цæуы ахæм информаци, кæцыйæ гæнæн ис æнахъомы, куыд тæрхонгонды кæнæ раздæры тæрхонгонды, идентифицирад.   
7. Сæрмагонд программæтæ хъуамæ уа æнахъом фыдгæнджытæн, кæцытæн ис зонындзинæдтæ æмæ ахуыры хъæндзинæдтæ кæнæ ахуыры истори нæй. Ахуыр æй кæнын хъæуы индивидуалон программæмæ гæсгæ.

8. Æнахъомты реабилитацион уагдоны ныртæккæйы ахуырадон процесс регулиргонд цæуы Гуырдзыстоны юстицийы министры æмæ Гуырдзыстоны ахуырады, зонады æмæ æвзонгады министры иумæйаг бардзырдæй.

9. Æнахъом тæрхонгонды ресоциализацийы сæйраг мадзæлттæй иу у уыимæ хъомыладон куыст кæнын.

Гуырдзыстоны 2017 азы 1 июны закъон №949 - веб-фарс, 20.06.2017аз.
Гуырдзыстоны 2018 азы 5 июлы закъон №3033 – веб-фарс, 11.07.2018аз.
Гуырдзыстоны 2021 азы 16 мартъийы закъон №354 – веб-фарс, 18.03.2021аз.
Гуырдзыстоны 2023 азы 30 ноябры закъон №3840 – веб-фарс, 15.12.2023аз.
Гуырдзыстоны 2023 азы 15 декабры закъон №3989 – веб-фарс, 26.12.2023аз.
Статья 85. Æнахъомы куысты фадатдзинад  

1. Æнахъом азымгондæн/тæрхонгондæн ис мыздфидгæ куыст æххæст кæныны бар.  

2. Æнахъом азымгонд/тæрхонгонд кусы йæ ахуырæй сæрибар рæстæджы. Аимæ,  ахуыры æмæ куысты рæстæг ма хъуамæ уа фылдæр боны мидæг 8 сахатæй.  

3. Æнахъомты реабилитацион уагдæттæ хъуамæ къух аразой æнахъомтæн мыздфидгæ куыст æххæст кæныны. Уагъд цæуы æнахъом тæрхонгонды æнахъомты реабилитацион уагдоны æдде​йæ кусын.

4. Æнахъом азымгонд/тæрхонгонд гæнæн ис æххæст кæна æрмæстдæр ахæм куысты, кæцы ахъаз уыдзæн йæ профессионалон ахуыр æмæ куыстæн ссæрибары фæстæ, æмæ йын нæ хъыг​дар​дзæн йæ ахуыр.

5. Æнæруадзгæ у æнахъомты реабилитацион уагдоны уæвæг æнахъом тæрхонгондæн хъæууон-хæдзарадон куыстыты æххæст кæнын.  

Гуырдзыстоны 2017 азы 1 июны закъон №949 - веб-фарс, 20.06.2017аз.
Статья 86. Спорт æмæ ирхæфсæн  

1. Æнахъом азымгонд/тæрхонгонд хъуамæ уа ифтонггонд æрвылбон спортивон-æнæнизгæнæн активты æххæст кæныны æмæ хиирхæфсын барæй. Уый тыххæй уымæн хъуамæ уа æмбæлгæ ифтонггæрзтæ æмæ тыгъдад. Хиирхæфсæн бынат афтæ хъуамæ арæзт уа, цæмæй метеорологон уавæртæ ма хъыгдарой æмбæлон бары реализацийы.   

2. Æнахъомæн, се ‘хсæн, цыбыр фадæтты уæвæг гоймагæн, хъуамæ уа æмбæлгæ ирхæфсæн æмæ физикон рæзты программæтæ.  

Гуырдзыстоны 2023 азы 15 декабры закъон №3989 – веб-фарс, 26.12.2023аз.
Статья 87. Æнахъомы æмахастытæ бинонтимæ æмæ æддагон дунеимæ  

1. Æнахъом тæрхонгондæн ис йæ бинонтимæ æмæ æддагон дунеимæ арæх æмæ æдзухон контакты бар. Сæрмагондæй йын бар ис:  

а) уа йын мæйы мидæг 4 цыбыр фембæлды, фæлæ разæнгардгæнæн формæйæ та – мæйы мидæг 2 уæлæмхас цыбыр фембæлды;

б) уа йын афæдзы мидæг 4 дæргъвæтин фембæлды, фæлæ разæнгардгæнæн формæйæ та – афæдзы мидæг 6 уæлæмхас дæргъвæтин фембæлды; 

в) йæхи хардзæй мæйы мидæг 5 хатты телефонæй ныхас кæнын, алкæцы дæр - иуылкъаддæр 15 минуты, фæлæ разæнгардгæнæн формæйæ та, йæхи хардзæй – æнæлимитон телефонон ныхас кæнын;

г) мæйы мидæг 4 видео-фембæлд, фæлæ разæнгардгæнæн формæйæ та – мæйы мидæг 2 уæлæмхас видео-фембæлды;

д) æгæронæй райсын фыстæджытæ, æрвыстæгтæ ​​æмæ бандеролтæ. Уымæй уæлдай ма, бандеролтæ ​​æмæ æрвыстæгтæ райсыны бар гæнæн ис арæнгонд цæуа ацы Кодексы 92-æм статьяйы фыццаг хайы «д» дæлпунктмæ гæсгæ;

е) спайда кæна сæрмагонд телевизорæй æмæ радиоисæнæй;

ж) æнахъомты реабилитацион уагдоны территорийыл уæвæг дуканийы хæлцадон продуктты, фыццаградон пайда кæныны æмæ æндæр дзаумæтты балхæнынæн йæхи сæрмагонд хыгъдыл уæвæг суммæйы æрвылмæй хардз кæнын уагдоны уагæвæрдæй æркастгонд лимиты фæлгæтты.  

2. Æнахъом азымгондæн бар ис, уа йын мæйы мидæг иуылфылдæр 4 цыбыр фембæлд, афтæ-ма ахæстоны уæвыны дæргъы (ахæстоны уæвыны фыццаг 3 мæйы йеддæмæ) – 1 дæргъвæтин фембæлд дæр. Уымæн ма ис бар, пенитенциарон уагдоны контролæй, йæхи хардзæй мæйы мидæг иуылкъаддæр 3 тилифонон ныхасы, алкæцы дæр иуылкъаддæр 15 минуты, æмæ æгæро​нæй райса фыстæджытæ æмæ бандеролтæ. Ацы бартæ гæнæн ис арæнгонд æрцæуой фæдагу​рæджы кæнæ прокуроры уынаффæйы кæнæ тæрхондоны тæрхоны бындурыл, æнахъомы иуылхуыздæр интерестæм гæсгæйæ.   

21. Фæдагурæг, прокурор кæнæ тæрхондоны ‘рдыгæй æнахъом азымгондæн телефонæй ныхас кæныны бар арæнæвæрд нæ хæлиу кæны, аххосджыны рдыгæй специалон фæдагуырдон куыстуаты, Гуырдзыстоны адæмон хъахъхъæнæджы æмæ Гуырдзыстоны юстицийы минист​рады генералон инспекцийы тæвд хаххы тилифонон номыртæм бастдзинады цаутыл.

22. Ацы статьяйы фыццаг хайы «в» дæлпунктæй/2-аг хайæ бæрæггонд тилифонон ныхасы лимиттæ нæ хæлиу кæнынц æнахъом тæрхонгонды/аххосджыны рдыгæй специалон фæдагуыр​дон куыстуа​ты, Гуырдзыстоны адæмон хъахъхъæнæджы æмæ Гуырдзыстоны юстицийы минис​т​рады генералон инспекцийы тæвд хаххы тилифонон номыртæм бастдзинады цаутыл. Специ​ал​он фæд​агуырдон куыстуаты, Гуырдзыстоны адæмон хъахъхъæнæджы æмæ Гуырдзыстоны юстиц​ийы минист​рады генералон инспекцийы тæвд хаххы тилифонон номыр​тæм æрбадзурæг æнахъом тæрхонгонды/аххосджыны тилифонон ныхас æххæст цæуы уагдоны хардзæй. Æна​хъом тæрхон​гонды/аххосджыны рдыгæй тилифонон ныхасы сæххæст кæныны фæтк æмæ уавæртæ бæрæггонд цæуы æмбæлон пенитенциарон уагдоны уагæвæрдтæй. 

23. Гуырдзыстоны юстицийы министр барджын у сбæрæг кæна ацы статьяйы фыццаг хайы «в» дæлпунктæй æмæ 2-аг хайæ бæрæггонд тилифонон ныхæсты нымæцы æмæ дæргъвæтиндзинадæй фылдæр тилифонон ныхæсты нымæц æмæ дæргъвæтиндзинад æмбæлон пенитенциарон уагдоны уагæвæрдæй, банысангонд уагдоны инфраструктурæйы æмæ уымæн нысаниуæгон æндæр уавæртæм гæсгæйæ.   

24. Сæрмагонд уавæрты (æнахъом азымгонд/тæрхонгонды кæнæ пенитенциарон Кодексы 115-æм статьяйы фыццаг хайæ æркастгонд азымгонды/тæрхонгонды бинонты уæнджы гуырæн бон, хъæбулы райгуырд, æндæр уавæр) уæвыны цауы æмбæлон пенитенциарон уагдоны директоры уынаффæйæ æнахъом азымгондæн, кæцыйæн арæнгонд нæу тилифонон ныхасы бар  ацы статьяйы 2-аг хаймæ гæсгæ, æнахъом тæрхонгондæн гæнæн ис лæвæрд æрцæуа уæлæмхас тилифонон ныхасы бар, кæцы æххæстгонд цæуы æмбæлон пенитенциарон уагдоны сфидаргонд тилифонон ныхасы дæргъвæтинæй.

3. Ацы статьяйы фыццаг хайы «а» æмæ «б» дæлпунктты нысæнттæн æнахъомæн бар ис, пенитенциарон Кодексы 120-æм статьяйы фыццаг хайæ æркастгонд гоймæгты йеддæмæ, уый закъонон минæвары æмæ пенитенциарон куыстуаты генералон директоры барлæвæрдæй фембæла афтæ-ма кæцыфæнды æндæр гоймагимæ дæр. 

4. Æнахъомы рдыгæй ацы статьяйы фыццаг æмæ 2-аг хæйттæй æркастгонд бартæй куы пайда кæнгæйæ ахæстоны уагдон æмæ æнахъомты реабилитацион уагдон ифтонг кæнынц æнахъомæн æнæкъуылымпыйæ контакты æмæ хисæрмагонд царды сусæгдзинады.

Гуырдзыстоны 2017 азы 1 июны закъон №949 - веб-фарс, 20.06.2017аз.
Гуырдзыстоны 2018 азы 5 июлы закъон №3033 – веб-фарс, 11.07.2018аз.
Гуырдзыстоны 2021 азы 2 ноябры закъон №980 – веб-фарс, 05.11.2021аз.
Гуырдзыстоны 2021 азы 30 декабры закъон №1322 – веб-фарс, 13.01.2022аз.
Гуырдзыстоны 2023 азы 15 декабры закъон №3989 – веб-фарс, 26.12.2023аз.
Статья 88. Æнахъом тæрхонгондæн ахæстоны уагдонæй æддæмæ рацыд цыбыр рæстæгмæ  

1. Æнахъом тæрхонгондæн бар ис, афæдзы мидæг æртæ хатты ахæстоны уагдонæй цыбыр рæстæгмæ рацæуыны барæй спайда кæна. Ахæстоны уагдоны æддейæ цыбыр рæстæг 5 бонæй фылдæр нæ уыдзæн, æнахъом тæрхонгонды балцы рæстæг нысангонд бынатмæ нымайгæйæ.  

2. Æнахъом тæрхонгондæн ахæстоны уагдонæй æддæмæ ацæуыны бар лæвæрд цæуы уый фæстæ, кæцы уый фактивонæй ахицæн кодта;  

æ) къаддæр уæззау фыдракæнды тыххæй ахæстоны фæбадыны æмгъуыдæн йе ‘ртыккаг хайæ иуылкъаддæр;

б) уæззау фыдракæнды тыххæй ахæстоны фæбадыны æмгъуыдæн иуылкъаддæр йе ‘рдæг; 

в) уæлдай уæззау фыдракæнды тыххæй ахæстоны фæбадыны æмгъуыдæн иуылкъаддæр  йæ дыууæ æртыккæгæм хай. 

Статья 89. Сæрибардзинадæй цухгонд æнахъомы рæстæгмæ æндæр уагдонмæ ракæнын   

1. Æнахъом азымгонды/тæрхонгонды рæстæгмæ æндæр уагдонмæ ракæныны бар ис пенитенциарон куыстуаты генералон директоры бардзырдмæ гæсгæ, æрмæст уыцы цауы, кæд уый у æнæмæнгхъæугæ уый кæнæ æндæр æнахъомты æдасдзинадæн.  

2. Æнахъом азымгонды/тæрхонгонды рæстæгмæ æндæр уагдонмæ ракæныны фæстæ:

а) уымæн уагъд цæуы медицинон басгæрст;

б) закъонон минæварæн лæвæрд цæуы информаци уый бынаты тыххæй;

в) уымæн лæвæрд цæуы бар, уа йын тилифонæй ныхас кæнын иуылфылдæр 15 минуты.  

Гуырдзыстоны 2018 азы 5 июлы закъон №3033 – веб-фарс, 11.07.2018аз.
Статья 90. Тæрхонгонды æнахъомты реабилитацион уагдоны ныууадзын кæнæ æндæр типы ахæстонмæ ракæнын  

1. Æнахъом тæрхонгонд йæ тæрхон æххæст кæны æнахъомты реабилитацион уагдоны индивидуалон пъланмæ гæсгæ.  

2. Тæрхонгонд гоймаг, кæцыйыл 18 азы сæххæст вæййы, æрвыст цæуы æрдæггом типы ахæстонмæ кæнæ ныллæг рискъы ахæстонмæ, цæмæй йæ тæрхонæй иннæ хай æххæст кæна.

3. Ресоциализацийы, иумæйаг ахуырады æмæ профессионалон цæттæдзинады нысанæн, 18 азы кæуыл сæххæст, ахæм тæрхонгонд гоймагæн йæ бон у йæ тæрхон æххæст кæнын уыцы уагдоны, кæцыйы йæ тæрхон æххæст кодта æнахъом кары онг. Уый фæдыл уынаффæ рахæссы пенитенциарон куыстуаты генералон директор банысангонд уагдоны директоры куырдиаты бындурыл.  

4. Тæрхонгонд адæймаг, кæцыйыл 18 азы сæххæст уыдзæн, гæнæн ис æмæ йæ тæрхон æххæст кæна æнахъомты реабилитацион уагдоны иуылæрæгмæ 21 азы сæххæстмæ.  

5. Тæрхонгондæн, кæцыйыл 18 азы сæххæст ис, кæцыйы йæ тæрхон æххæст кæнынмæ ныууагътой æнахъомты реабилитацион уагдоны, æххæст кæны æнахъом тæрхонгондæн снысангонд тæрхон æххæст кæныны нормæтæ, хæлцадон æмæ цардуагон нормæтæ.

6. Тæрхонгонд, кæцыйыл 21 азы сæххæст, афтæ ма ахæстоны бады, кæцыйы ныууагътой æнахъомты реабилитацион уагдоны иумæйаг ахуырад æмæ профессионалон ахуырад райсыны нысанæн, æмæ йыл 21 азы нæма сæххæст, ахæм иумæйаг ахуырад æмæ профессионалон ахуырад чи райста, уый æрвыст цæуы æрдæггом типы ахæстоны уагдонмæ кæнæ ныллæг рискъы ахæстоны уагдонмæ, цæмæй йæ тæрхон æххæст кæна.

Гуырдзыстоны 2018 азы 5 июлы закъон №3033 – веб-фарс, 11.07.2018аз.
Статья 91. Æнахъомты реабилитацион уагдоны баконд тæрхонгонды разæнгард кæныны формæтæ  

1. Æнахъомты реабилитацион уагдоны баконд тæрхонгонды фæзминаг уагахасты, ахуырадон программæты хайадисты кæнæ/та йæ куыстмæ намысджын ахасты цауы, ацы уагдоны директорæн бар ис спайда кæна ахæм разæнгардгæнæн хуызтæй:  

а) бузныджы ныхæстæ расидын;

б) спайдагонд дисциплинарон æфхæрды æмгъуыдæй раздæр сисын;

в) уæлæмхас цыбыр фембæлдæй спайда кæныны бар раттын;

г) уæлæмхас дæргъвæтин фембæлдæй пайда кæныны бар раттын;

д) уæлæмхас видеофембæлдæй пайда кæныны бар раттын;

е) уæлæмхас телефонон ныхасы бар раттын;

ж) уагдонæй æддæмæ уæлæмхас цыбыр æмгъуыдмæ рацæуыны бар раттын;

з) бандеролæй кæнæ постæй ахæм дзауматы, буаргъæдты кæнæ/та арæзтыты райсыны бары дæттын, кæцыты дарыны бар дæр æнахъом тæрхонгондæн уагдоны, фылдæр хатт нæ вæййы, фæлæ кæцытæ нæ сты тобæгонд;

и) компьютерон хъæзтытæй хъазыны бар раттын;

к) аудио-видео фæрæзтæй пайда кæныны бар раттын;

л) стæмхаттон цыбыр рæстæгмæ фембæлды бар раттын – уагдоны директоры уынаффæмæ гæсгæ, пенитенциарон куыстуаты генералон директоры разыдзинадæй.

2. Ацы статьяйы фыццаг хайы «з» дæлпунктæй æркастгонд дзаумæтты, буаргъæдты кæнæ/та арæзтыты хуызтæ æмæ бæрцтæ бæрæггонд цæуынц уагдоны уагæвæрдтæй.

Гуырдзыстоны 2017 азы 1 июны закъон №949 - веб-фарс, 20.06.2017аз.

Гуырдзыстоны 2018 азы 5 июлы закъон №3033 – веб-фарс, 11.07.2018аз.

Статья 92. Æнахъомы дисциплинарон æфхæрды хуызтæ

1. Æнахъомты реабилитацион уагдоны баконд тæрхонгонд гоймаг дисциплинарон фæткхалды цауы, ацы уагдоны директорæн бар ис, спайда кæна дисциплинарон æфхæрды ахæм хуызтæ:  

а) фæдзæхст дæтгæйæ;

б) уайдзæф кæныны тыххæй хъусынгæнинаг;

в) барлæвæрд дзаумæттæй (æнæмæнгхъæуæг хæлцадон продукттæ æмæ дохтыры снысангонд хостæй дарддæр) пайда кæныны бар 1 мæйы æмгъуыдмæ арæнæвæрд;

г) 1 мæйы æмгъуыдмæ уагдоны территорийыл дуканийæ пайда кæныны бары арæнвæрд;

д) 1 мæйы æмгъуыдмæ бандеролтæ ​​æмæ æрвыстæгтæ райсыны бары арæнвæрд;

е) телефонæй ныхас кæныны бары 1 мæйы æмгъуыдмæ арæнвæрд, уыцы уавæрæй, цæмæй дыууæ къуырийы фæстæ, хуызæгон уагахасты цауы, æнахъом тæрхонгондæн йæ бон у æнахъомты реабилитацион уагдоны директорæн фехъусын кæна арæнæвæрды аивыны тыххæй курдиатæй;

ж) ахæстоны типы цæрæнуатмæ ракæнын 1 азы дæргъы 6 мæйы æмгъуыдæй.   

11. Ацы статьяйы фыццаг хайы «е» дæлпунктæй æркастгонд дисциплинарон æфхæрды архайды æмгъуыдмæ æнахъом тæрхонгондæн хъахъхъæдгонд цæуы тилифонон ныхасы бар специалон фæдагуырдон куыстуаты, Гуырдзыстоны адæмон хъахъхъæнæджы æмæ Гуырдзыстоны юстицийы минист​рады генералон инспекцийы тæвд хаххы тилифонон номыртæм бадзурынæн.

2. Æнахъом азымгонды/тæрхонгонды иунæгæй ахæстоны бакæнын æнæруадзгæ у.

3. Ацы статьяйы фыццаг хайы «в»-«е» дæлпункттæй æркастгонд алы бары арæнвæрды иумæйаг æмгъуыд 1азы дæргъы 3 мæйæ фылдæр махъуамæ уа.  

4. Æнахъом тæрхонгонды тыххæй дисциплинарон æфхæрды хуызæй дисциплинарон ахæсты спайда кæнын æнæруадзгæ у. 

Гуырдзыстоны 2017 азы 1 июны закъон №949 - веб-фарс, 20.06.2017аз.
Гуырдзыстоны 2021 азы 2 ноябры закъон №980 – веб-фарс, 05.11.2021аз.
Гуырдзыстоны 2021 азы 30 декабры закъон №1322 – веб-фарс, 13.01.2022аз.
Статья 93. Дисциплинарон тæрхонкæнынад 

1. Æнахъом азымгонды/тæрхонгонды дисциплинарон фæткхалды хъуыддаг ныхасон байхъуыстæй æвзæрст цæуы, уыцы цауы йеддæмæ, кæд æнахъом азымгонд/тæрхонгонд халы фæткы, æндæрхуызæй къуылымпы кæны рабадты цыды, нæ фæзыны рабадтмæ кæнæ нæйы зæгъы рабадты хайдадиснынл. Ацы факт нысангонд цæуы дисциплинарон тæрхонкæнынады протоколы.     

2. Ныхасон байхъуысты рæстæджы æнахъом азымгондæн/тæрхонгондæн хъуамæ уа фадат æрбадыны, фыстыты саразыны æмæ ныхасон æмбарынгæнæнты раттыны.  

3. Æнахъом азымгондæн/тæрхонгондæн бар ис, цæмæй йын уа адвокат дисциплинарон хæлды хъуыддаджы равзæрсты рæстæджы. Дзургæ байхъуысты райдыдмæ, æнахъом азымгондæн/ тæрхонгондæн бамбарын кæндзысты адвокаты æрбахоныны бар, кæцы æмбæлон разыдзинады райсты фæстæ 6 сахаты æмгъуыдмæ æххæстгонд æрцæудзæн. Кæд адвокат нысангонд æмгъуыдмæ нæ фæзыны, уæд æнахъом азымгондæн/тæрхонгондæн снысан уыдзæн æхсæнадон адвокат.

Статья 94. Æнахъом азымгондæн/тæрхонгондæн информаци бадæттын хъаст бахæссыны бары фæдыл  

1. Ахæстоны уагдоны/сæрибардзинады байсты уагдоны баконд æнахъом азымгонды/​тæрхонгонды уагдоны барлæвæрд гоймаг æвæстиатæй хъуамæ ратта фадат, фыстæй базонгæ уа информациимæ йæхи барты (се ‘хсæн, хъаст бахæссыны бары) æмæ хæсты тыххæй æмæ бахъаст кæныны закъонæй сфидаргонд фæткы фæдыл.   

2. Фыссын-кæсын нæ зонæг æнахъом азымгондæн/аххосджынæн хъуамæ лæвæрд æрцæуа информаци дзыхæй. Уый бадæттыны тыххæй барлæвæрд гоймаг саразы протокол, кæцы бæлвырдгонд цæуы æнахъом азымгонд/тæрхонгонды къухфыстæй.

3. Информаци хъуамæ лæвæрд æрцæуа æнахъом азымгондæн/аххосджынæн ахæм формæйы, цæмæй йын уа æмбæрстгонд.

Гуырдзыстоны 2017 азы 1 июны закъон №949 - веб-фарс, 20.06.2017аз.
Статья 95. Æнахъомы æфхæрды ахицæн кæнынæй дзырдон æмгъуыдæй раздæр ссæрибар кæнын  

1. Æнахъом тæрхонгонд æфхæрды ахицæн кæнынæй дзырдон æмгъуыдæй раздæр гæнæн ис ссæрибар уа æрмæст уæд, кæд уый фактивонæй ахицæн кодта:   

а) къаддæр уæззау фыдракæнды тыххæй ахæстоны фæбадыны æмгъуыдæн иуылкъаддæр йе ‘ртыккаг хай;  

б) уæззау фыдракæнды тыххæй ахæстоны фæбадыны æмгъуыдæн иуылкъаддæр йе ‘рдæг; 

в) уæлдай уæззау фыдракæнды тыххæй ахæстоны фæбадыны æмгъуыдæн иуылкъаддæр йæ дыууæ æртыккæгæм хай.  

2. Ацы статьяйы фыццаг хайæ æркастгонд цауты æнахъом тæрхонгонды рдыгæй фактивонæй ахицæнгонд ахæстоны фæбадыны æмгъуыд ма хъуамæ уа 3 мæйæ къаддæр.  

3. Æнахъом тæрхонгонды дзырдон æмгъуыдæй раздæр ссæрибаркæныны датæмæиуылæрæгмæ 3мæймæ пенитенциарон куыстуат фехъусын кæны агентадæн уый гæнæнуæвгæ ссæрибары тыххæй.   Агентад сахуыр кæндзæн æнахъом тæрхонгонды бинонты уавæр æмæ цæрæн уавæрты, кæцы гæнæн ис æмæ ахадындзинад æвдиса пенитенциарон куыстуаты бынæттон советы уынаффæйыл.  Иртасæны хатдзæгтæ агентад арвиты пенитенциарон куыстуатмæ.

4. Пенитенциарон куыстуат цæттæ кæны æнахъом тæрхонгонды социалон хайадисты хъуыддаг, кæцыйы нысангонд цæуы æфхæрды ахицæн кæныны периоды æнахъом тæрхонгонды уагахаст, уый рдыгæй ивгъуыды фыдракæнды сарæзты факттæ, æнахъом тæрхонгонды удыхъæд, уый рдыгæй сарæзт фыдракæнты ахаст æмæ æндæр æууæлтæ, кæцытæ гæнæн ис ахадындзинад æвдисой  пенитенциарон куыстуаты бынæттон советы уынаффæйыл. Пенитенциарон куыстуат æнахъом тæрхонгонды социалон хайадисты хъуыддаг æмæ ахуыры фæстиуæгтимæ иумæ арвиты пенитенциарон куыстуаты бынæттон советмæ уынаффæйы тыххæй. Иртасæны фæстиуджытæ æмæ тæрхонгонды социалон хайадисты хъуыддаг ацы Кодексы 27-æм статьяйы «д» дæлпунктæй æркастгонд этапыл индивидуалон аргълæвæрды хыгъдлæвæрды хай у. 

5. Æнахъом тæрхонгондæн, кæцы дзырдон æмгъуыдæй раздæр ссæрибар уыдзæн Гуырдзыстоны тугтæрхоны Кодексы 73-аг статьяйы 3-аг хайæ æркастгонд æхсæнадæн пайдайаг куысты хуызæй снысангонд тæрхоны ахицæн кæнынæй, æхсæнадæн пайдайаг куысты хуызæй фактивонæй ахицæнгонд æфхæрды æмгъуыд нымад æрцæудзæн ацы статьяйы фыццаг хайæ æркастгонд æмгъуыдыл, ахæм хыгъдлæвæрдæй: æхсæнадæн пайдайаг куысты 5 сахат – 1 бон ахæстоны фæбадын.

6. Æнахъом тæрхонгондæн, кæцы дзырдон æмгъуыдæй раздæр ссæрибар уыдзæн Гуырдзыстоны тугтæрхоны Кодексы 73-аг статьяйы 31 хайæ æркастгонд хæдзары ахсты хуызæй снысангонд  æфхæрды ахицæн кæнынæй, хæдзары ахсты хуызæй фактивонæй ахицæнгонд æфхæрды æмгъуыд нымад æрцæудзæн ацы статьяйы фыццаг хайæ æркастгонд æмгъуыдыл, ахæм хыгъдлæвæрдæй: 1 бон хæдзары ахст – 1 бон ахæстоны фæбадын.

7. Ацы статьяйы фыццаг хайæ æркастгонд фарстыл пенитенциарон куыстуаты бынæттон совет райсы бæлвырдгонд уынаффæйы æнахъом тæрхонгонды дзырдон æмгъуыдæй раздæр ссæрибар кæныны кæнæ уый дзырдон æмгъуыдæй раздæр ссæрибар кæныныл нæйы зæгъыны тыххæй. Ацы уынаффæ конд у æнахъом тæрхонгонды ресоциализаци-реабилитацийы цæстæнгасæй райсгæ прогрессæй æмæ уымæ гæсгæйæ цæттæуæвыны æххæст аргълæвæрдæй, афтæ-ма фарстæйы равзарыны рæстæджы æнахъом тæрхонгонды æмæ ахæстоны уагдоны барлæвæрд гоймаджы рдыгæй зæгъгæ цæстæнгасты.  

8. Æнахъом тæрхонгонды дзырдон æмгъуыдæй раздæр ссæрибар кæныны тыххæй уынаффæ райсгæйæ пенитенциарон куыстуаты бынæттон совет уынаффæйы амоны афтæ-ма дзырдон æмгъуыдæй раздæр ссæрибар кæнынæн æнахъом тæрхонгонды æмæ ахæстоны уагдоны рдыгæй райсинаг мадзæлтты.  

9. Æнахъом тæрхонгонды æфхæрды ахицæн кæнынæй дзырдон æмгъуыдæй раздæр ссæрибар кæныны фарстамæ æркæсын у æнæмæнг 3 мæйы иу хатт.

Гуырдзыстоны 2017 азы 1 июны закъон №949 - веб-фарс, 20.06.2017аз.

Гуырдзыстоны 2018 азы 5 июлы закъон №3033 – веб-фарс, 11.07.2018аз.

Гуырдзыстоны 2019 азы 29 ноябры закъон №5396 – веб-фарс, 10.12.2019аз.

Статья 96. Æнахъом тæрхонгондæн æфхæрды æнæахицæнгонд хайы баивын æхсæнадæн пайдайаг куыстæй кæнæ хæдзары ахстæй  

1. Гуырдзыстоны тугтæрхоны Кодексы 73-æм статьяйы 3-аг кæнæ 31 хайæ æркастгонд цауы æнахъом тæрхонгонды тæрхоны æнæахицæнгонд хай баивæн ис æхсæнадæн пайдайаг куыстæй кæнæ хæдзары ахстæй æрмæстдæр уæд, кæд æмæ уый фактивонæй ахицæн кодта:  

а) къаддæр уæззау фыдракæнды тыххæй ахицæнкæнинаг тæрхоны æмгъуыды иуылкъаддæр иу цыппæрæм хай;  

б) уæззау фыдракæнды тыххæй ахицæнкæнинаг тæрхоны æмгъуыды иуылкъаддæр иу æртыккаг хай;  

в) уæлдай уæззау фыдракæнды тыххæй ахицæнкæнинаг тæрхоны æмгъуыды иуылкъаддæр æрдæг;  

2. Æнахъом тæрхонгондыл нæ хæлиу кæны Гуырдзыстоны тугтæрхоны Кодексы 73-аг статьяйы 6-æм хайæ æркастгонд æртæмæйон æмгъуыд. 

 3. Æнахъом тæрхонгондæн æфхæрды æнæахицæн тæрхоны хайы æхсæнадæн пайдайаг куыстæй кæнæ хæдзары ахстæй баивыны фарстамæ æркæсын у æнæмæнгдзинад æрвыл 3 мæйы иухатт.

Гуырдзыстоны 2017 азы 1 июны закъон №949 - веб-фарс, 20.06.2017аз.
Статья 97. Æнахъомы хисæрмагонд хъуыддаг  

Æнахъом азымгонды/тæрхонгонды хисæрмагонд хъуыддаг æххæстгонд цæуы уый æрцахстæй йæ ссæрибар кæнынмæ. Æнахъом азымгонды/тæрхонгонды ссæрибар кæныны фæстæ уый хисæрмагонд хъуыддаг иуылфылдæр 10 азы æмгъуыдæй хъахъхъæд цæуы ахæстоны уагдоны/​ахæсты уагдоны архивы. Ацы æмгъуыд куы фæвæййы, уæд æнахъом азымгонды/​тæрхон​гонды хисæрмагонд хъуыддаг куынæггонд цæуы. 
Сæр XIV

Æнахъомы ссæрибар кæнынмæ цæттæ кæнын, дзырдæй тæрхон æмæ æфхæрды ахицæн кæныны фæстæ æнахъоммæ зилын æмæ уый ресоциализаци-реабилитаци

Статья 98. Æнахъомы ссæрибар кæнынмæ цæттæкæнын  

1. Ахæстоны фæбадыны тæрхоны иуылкъаддæр дыууæ æртыккаг хайы фæстæ, фæлæ ссæрибар кæныны размæ иуылæрæгмæ 3 мæймæ ахæстоны уагдон: 

а) æнахъом тæрхонгондæн æмæ уый закъонон минæварæн, афтæ-ма æнахъом тæрхонгонды цæрæн бынатмæ гæсгæ агентады территориалон органæн – фыдракæнды превенцийы, æнæахæстон æфхæрдты æххæсткæныны æмæ пробацийы бюройæн æмæ муниципалитеты æмбæлон органæн фехъусын кæны æнахъом тæрхонгонды ссæрибары æрæввахсгонд датæйы тыххæй;

б) æнахъомæн сифтонг кæндзæн ссæрибар кæнынæн цæттæгæнæн специалон программæйæ;

в) æнахъом тæрхонгонды разыдзинады цауы цæттæ кæны уый социалон хайадисты хъуыддаг агентадмæ ахæссыны тыххæй, цæмæй æххуыс кæна æнахъомы ресоциализацийы процессæн;

г) æнахъом тæрхонгондæн фехъусын кæны уымæн æмбаргæ формæйæ информацийы уый фæдыл, кæд æмæ цы амалæй йæ бон уыдзæн райсын æмбæлон æххуыс æмæ фарсхæцынады йæ ссæрибары фæстæ.

2. Агентады минæвæрттæ:

а) æнахъомимæ фембæлынц уагдоны;

б) райсынц алы хъæугæ мадзалы, цæмæй æнахъомæн æмбæрстгонд уа йæ ресоциализаци-реабилитацийы пъланы уавæртæ æмæ хъуагдзинад;

в) базонгæ вæййынц æнахъомы социалон хайадисты хъуыддагимæ ахæстоны кæнæ ахæстоны уагдоны;  

г) ссæрибары фæстæ раздæры æнахъом тæрхонгонды рдыгæй уыдонмæ бахатгæ цауы, курдиатæй иуылæрæгмæ 3 мæймæ сфидар кæнынц уый ресоциализаци-реабилитацийы пъланы; 

д) куыд гæнæн ис, афтæ сифтонг кæндзысты ахæстонты æмæ ахæстоны уагдæтты райдайгæ программæты кæронбæттæны æмæ æххæстдзинады.

3. Æфхæрды ахицæн кæнынæй дзырдон æмгъуыдæй раздæр ссæрибаркæнынæн Гуырдзыстоны закъондæттынадæй сфидаргонд æмгъуыды фактон фæудмæ иуылæрæгмæ 3 мæйы, фæлæ Гуырдзыстоны тугтæрхоны Кодексы 50-æм статьяйы 5-æм хайæ бæрæггонд фæткæй снысангонд æфхæрды цауы та – æфхæрды хуызæй снысангонд ахæстоны фæбадыны æмгъуыд фæуыны агъоммæ иуылæрæгмæ 3 мæйы пенитенциарон куыстуат: 

а) æнахъом тæрхонгондæн, уый закъонон минæварæн æмæ агентадæн фехъусын кæны æнахъом тæрхонгонды ссæрибары кæныны æрæвахсгонд датæйы;

б) агентадмæ фыстæй фехъусын кæны æнахъом тæрхонгонды бинонты æмæ социалон уавæры рискъты аргълæвæрды æмæ уый хъуагдзинæдты сбæрæг кæныны домынæй.

4. Агентады минæвар:

а) аргъ кæны æнахъом тæрхонгонды бинонты æмæ социалон уавæры рискътæн æмæ бæрæг кæны йæ хъуагдзинæдты;

б) æфхæрды ахицæн кæнынæй дзырдон æмгъуыдæй раздæр ссæрибаркæнынæн æнахъом тæрхонгонды бинонты æмæ социалон уавæры рискъты аргълæвæрды фæудæй уайтагъд æмбæлон документты арвиты ахæстоны уагдонмæ.   

5. Ацы статьяйы 3-аг æмæ 4-æм хæйттæй æркастгонд куырдиаты æмæ æнахъом тæрхонгонды бинонты æмæ социалон уавæры рискъты аргълæвæрды æмæ уый хъæугæдзинæдты сбæлвырд кæныны формæйы æмæ фæткы бæлвырд кæны Гуырдзыстоны юстицийы министр.  

6. Ацы статьяйы фыццаг хайæ æркастгонд домæнтæ нæ хауынц, уыцы цаутæм, кæд æфхæрд Гуырдзыстоны тугтæрхоны Кодексы 50-æм статьяйы 21-æм хайы бындурыл у снысангонд æмæ æфхæрды хуызæй снысангонд ахæстоны фæбадыны æмгъуыд 3 мæйæ фылдæр нæу.   

7. Æнахъом тæрхонгонды йæ ссæрибар кæныны ресоциализаци-реабилитацийы пълан хъуамæ бацæттæ уа йæ ссæрибар кæныны агъоммæ иуылкъаддæр 2 мæйæ раздæр, уыцы цауы йеддæмæ, кæд уыцы æмгъуыд нæй гæнæн æххæстгонд æрцæуа дзырдæй æмгъуыдмæ ссæрибар кæныны кæнæ амнистийы/хатырдзинады акты рауагъды кæнæ-та тæрхондон уынаффæйы рахæссыны тыххæй.

8. Æнахъом тæрхонгондæн ресоциализацион-реабилитацион пълан бацæттæ кæныны нысанæн уагдон æмгуыст кæны муниципалитеты æххæстгæнæн органимæ, кæцыйы æнахъом цæры, кæнæ кæдæм фæстæмæ æрыздæхын фæнд кæны йæ ссæрибар кæныны фæстæ 3 мæйы æмгъуыды дæргъы.   

Гуырдзыстоны 2018 азы 5 июлы закъон №3033 – веб-фарс, 11.07.2018аз.
Гуырдзыстоны 2019 азы 29 ноябры закъон №5396 – веб-фарс, 10.12.2019аз.
Гуырдзыстоны 2023 азы 15 декабры закъон №3989 – веб-фарс, 26.12.2023аз.
Статья 99. Дзырдæй тæрхоны æмæ æфхæрды ахицæн кæныны фæстæ æнахъомы фарсхæцынад æмæ цæстдард  

1. Дзырдæй тæрхоны æмæ æфхæрды ахицæн кæныны фæстæ æнахъом, куыд фæтк, закъонон минæварæн кæнæ/та, бахъуыды цауы, æвджиды æмæ аудæг органмæ лæвæрд цæуы.  

2. Агентад: 

а) координаци кæны æнахъом тæрхонгонды ресоциализаци-реабилитацийы пъланы æххæст кæнын дзырдæй тæрхоны æмæ æфхæрды ахицæн кæнынæй иуылкъаддæр 6 мæйы дæргъы;  

б) ифтонг кæны дзырдæй тæрхоны æмæ æфхæрды ахицæн кæныны фæстæ æнахъомы æхсæн​адмæ реинтеграцийæн уый практикон æмæ психосоциалон фарсхæцынады Гуырдзыстоны закъондæттынады сфидаргонд фæткæй.   .

3. (Ист у - 29.11.2019, №5396).

Гуырдзыстоны 2019 азы 29 ноябры закъон №5396 – веб-фарс, 10.12.2019аз.
Хай VIII

Ивгæ æмæ хатдзæгон уагæвæрдтæ  

Сæр XV

Ивгæ уагæвæрдтæ 
Статья 100. Кодексы фæстæмæтых  

1. Ацы Кодексы уагæвæрдтæн, ацы Кодексы процессуалон нормæты йеддæмæ, ис фæстæмæтых, кæд амæй хуыздæр кæны æнахъомы уавæр.  

2. Ацы Кодексы процессуалон нормæтæм бахаст ивындзинæдтæ расайы раздæр рахæсгæ процессуалон акты аивды кæнæ фæрвыны, кæд амæй фæхуыздæр уыдзæн æнахъом азымгонд/​тæрхонгонды уавæр.

Статья 101. Кодексы архайын райдыдæн æххæстгæнинаг мадзæлттæ  

1. 2016 азы 1-аг январмæ Гуырдзыстоны хицауад сифтонг кæндзæн ацы Кодексæй æркастгонд Гуырдзыстоны хицауады уынаффæйы.

2. 2016 азы 1-аг январмæ Гуырдзыстоны юстицийы уæлдæр Совет сифтонг кæндзæн ацы Кодексæй æркастгонд Гуырдзыстоны юстицийы уæлдæр Советы уынаффæйы райсын. 

3. 2016 азы 1-аг январмæ Гуырдзыстоны юстицийы, мидхъуыддæгты, ахуырады æмæ зонады æмæ æфхæрдæххæстгæнæны æмæ пробацийы министртæ сифтонг кæндзысты ацы Кодексæй æркастгонд закъоныдæлбар нормативон актты рауадзын æмæ æмбæлон номативон актты ацы Кодексмæ æмбæлонад.   

4. 2016 азы 1-аг январмæ Гуырдзыстоны адвокатты ассоциаци сифтонг кæндзæн æнахъомты рæсттæрхоны адвокаты специализацийы бæлвырдгæнæг документы формæйы сфидар кæнын.  

Сæр XVI

Хатдзæгон уагæвæрдтæ  

Статья 102. Кодексы архайынад  

1. Ацы Кодекс, ацы Кодексы фыццаг−100-æм статьяты йеддæмæ, архайын райдайæд мыхуыры рацыдæй уайтагъд.  

2. Ацы Кодексы фыццаг−26-æм статьятæ, 27-æм статьяйы фыццаг−3аг хæйттæ, 4-æм хайы «а», «в», «г» æмæ «д» дæлпункттæ æмæ 5-æм−10-æм хæйттæ, 28-æм−65-æм статьятæ, 66-æм статьяйы «а», «в», «г» æмæ «е» дæлпункттæ, 67-æм, 68-æм, 70-æм, 71-аг æмæ 73-аг−100-æм статьятæ архайын райдайæд 2016 азы 1-аг январæй.

3. Ацы Кодексы 66-æм статьяйы «б» дæлпункт æмæ 69-æм статья архайын райдайæд 2015 азы 1-аг сентябрæй.  

4. Ацы Кодексы 27-æм статьяйы 4-æм хайы «б» дæлпункт архайын райдайæд 2016 азы 1-аг мартъийæ.  

5. (Ист у - 01.06.2017, №949).

Гуырдзыстоны 2016 азы 22 декабры закъон №187 - веб-фарс, 29.12.2016аз.

Гуырдзыстоны 2017 азы 1 июны закъон №949 - веб-фарс, 20.06.2017аз.

Гуырдзыстоны президент 

Маргвелашвили Гиорги  
Кутаис,

12 июнь 2015 аз.

